
... Եթե ցանկանայինք ու հանդգնեինք ստեղծել 
ճարտարապետական կոթող'հոգու մասին մեր 
պատկերացումների օրինակով, կկառուցեինք 
լաբիրինթոս: Այդ բանր թույլ է տալիս կռահել 
եւ մեզ ճշմարտապե՛ս ներկայացնող մեր 
երաժշտությունր: Երաժշտության մեջ 
մարդր հանդես է գալիս բաց'ենթադրելով, 
թե մեղեդու պատճառով ոչ ոք չի տեսնի իրեն1:

Ֆրիդրիխ Նիցշե

Ինտրայի «Ներաշխարհր» (1906 թ.) րնթերցողին Արիադնեի թել է տալիս' 
մտնելու հոգու լաբիրինթոս եւ արտաքին մեղեդու, երաժշտության խորքերում տես
նելու այն հոգին, որից բխել է այդ երգր: «Ներաշխարհի» վերաբերյալ Ստ. Թոփչյա- 
նր նկատել է. «Եթե փորձենք սահմանել ժանրր, ապա կստացվի փիլիսոփայական֊ 
լիրիկական արձակ պոեմ»1: Պետք է մի փոքր ուղղում մտցնել. ոչ թե «փիլիսոփա- 
յական֊լիրիկական», այլ լիրիկական-փիլիսոփայական, քանի որ այստեղ համա
կարգված չէ որեւէ փիլիսոփայական տեսություն, կամ փիլիսոփայական որեւէ հե
տազոտություն չի կատարված. փիլիսոփայությունն ինքնաբուխ է' որպես բացառիկ 
անհատներին վերուստ տրված շնորհ: Փիլիսոփայությունն Ինտրայի ներաշխար
հի հենքի թելերի ամբողջությունն է, որի լիրիկական գունավորմամբ րնթերցողին 
է մատուցվում հոգու շերտերի ինքնազննումր, «ես» ելակետից Անսահմանություն 
վերջնակետի միտվածությունր: «Ներաշխարհր» կյանքի եւ մահվան հակադրա- 
միասնության երգ է, մահվան ցավից պատրանք-երազանքներում սփոփվելու, սիրո 
մեջ մոռացում փնտրելու երգ, բանական մարդու' հօաօ 8ар1еш^ ներաշխարհի էսսե' 
Ессе 4օաօ: «Ներաշխարհր» լիրիկական-փիլիսոփայական էսսե է:

Այն բացվում է բանական մարդու'մտածող մարդու ինքնազննման նախապատ
րաստությամբ: Գիշերվա հովի ալիքներից բախվող փակ պատուհանով սենյակի 
իրերր' չոր ծաղկամանում լեռնային պտերների հետ կիպարիսի (նոճու) մի քանի ոստ' 
կիսամութ պատի վրա դողացող ստվերով, բազմոցին գցված շնագայլի մորթին (եւ 
հեղինակային ակնարկր' «խեղճ անասուն. հանդարտորեն պառկե՜ մեռելությանդ 
հավիտենությունր»), սեղանի ծայրին' բրածո մի կծիկ եքինոս, պատերին' նկարներ' 
Քեփրեն բուրգր, Սֆինքսր, մեռած Ադամյանր' Համլետի դերում, հեղինակի մեռած 
հայրր... խորհրդանշում են Մահր: Պատից կախված «ճամփորդության մախաղր» 
ամայի, անծանոթ ափերի բացահայտման զուգորդություն է ծնում եւ խորհրդանշում 
մարդկային հոգու բնատուր հետաքրքրասիրությունդ աշխարհր զննելու, բացա-

1 Տ . Չ ր ա ք յա ն , Երկեր, Եր., 1981, էջ 9 (Ստ. Թոփչյանի նախաբանր): Այս գրքից հաջորդ 
մեջբերումների էջերր կտրվեն տեղում:

հայտելու, ճանաչելու ներքին անսանձելի տենչը: Այս «դետալների» ֆոնին պատու
հանի ապակուն արտացոլված ե ս ֊ր  դառնում է կողքից ինքն իրեն զննելու նշավակ: 
Ինքնադիտում֊ինքնավերլուծման նախադրյալ է դիտվում միայնությունը, առանձ
նությունը, եւ գիշերային մենության մեջ խորհող մարդր «մենավոր ու անշարժ կե- 
րազե»: «Ներաշխարհի» առաջին իսկ էջերից սկսում է ձեւավորվել Ինտրա-գրողի 
կերպարը: Նրա ե ս ֊ի  բացահայտմամբ աստիճանաբար կազմավորվում է մարդու 
հատուկ մի տեսակի բնութագիրը: Ո±վ է մարդու այդ տիպը, ի±նչն է բնորոշ այդպի- 
սիներին:

Նախ' նրանք անհատականություններ են' «հասարակ կենցաղեն տառապող», 
դրանից բարձր կանգնած: Նրանք մեծ երազողներն են եւ մեծ տառապողները, 
նրանք ցավից գերհասունացողներն են: Հայտնի է, որ մարդը' որպես կենսաբանա
կան տեսակ, չի առաջադիմում. նա հավերժորեն նույնն է: Քաղաքակրթությունների 
հերթափոխերում միշտ էլ եղել են մարդ տեսակի բացառություններ' բարձրագույն 
տիպի էություններ, որոնք ծնունդ են տվել արվեստի, գիտության, սակայն բարձրա
գույն տիպը կենսաբանական տեսակ չի դարձել առ այսօր: Հակադրվելով դարվի
նիզմին' այս երեւույթի մասին հանգամանալից խոսվում է նաեւ Ֆ. Նիցշեի «Կամք 
առ իշխանություն» աշխատության մեջ2: Խոսքը անհատականության, ինդիվիդումի 
մասին է, որին միշտ հակադրված է իր ժամանակի «ամբոխը»: «Ներաշխարհում» 
Ինտրան այն կարծիքին է, թե մարդու բարձրագույն այդ տիպը կարծես տեսակի է 
վերածվում' նկատի ունենալով այդպիսի անհատականությունների «շարանը» դա
րերի կտրվածքով. «... կարծես տեսակացող անհատին կյանքի եղանակն է առանձ
նությունը»^ 56): Խոսքը ինտրովերտ3 խառնվածքի մասին է, որր բնածին ներհա
յաց է, ինքնազննող, հակված առանձնության, մենության: «... Անկաշկանդ'անտա
ռին ծայրը, անտառեն դուրս մենացած ծառերու հզոր ծավալմամբ' կարենալով իր 
ուժերր մարզել երջանիկ ինքնությունն ապրելու» (էջ 56): Սա նույն անհատն է, որի 
մասին Չարենցր խոսում է'որպես հզոր կաղնու'շրջապատված մացառներով: Նույն 
անհատն է, որի կերպարը խոր արմատներ ունի համաշխարհային գրականության 
մեջ' հնդկական ուպանիշադների (կրոնափիլիսոփայական տրակտատների) ներ- 
հայեցող որոնող, Պյութագորի առասպելական կերպար, իրանական Ավեստայի 
ավետաբեր Զարդուշտ-Զրադաշտ, Քրիստոս, Բուդդա, անտիկ եւ միջնադարյան 
միստիկներ...

Զարգացնելով իր տեսությունը մարդու գունային աուրաների շուրջ' Ռ. Շտայ-

2 Տե՛՛ս Փ . Ницше, Воля к  власти (в книге “ Так говорил Заратустра. К  генеалогии 
морали .Рождение трагедии. Воля к власти. Посмертные афоризм ы ” . М инск, 2003), էջ 
898-902:

3 Այն անձը, որի խառնվածքին բնորոշ է ինտրովերսիան (լատ. ւոէա-ներս, ներ եւ уегею- 
շրջադարձ, ձեւափոխություն): Խառնվածքի նման առանձնահատկություն, ունեցող անձանց
ապրումները, գործողությունները առավելապես պայմանավորված են սեփական ներաշխարհի 
իրադարձություններով եւ գործոններով: Ինտրովերտր գերադասում է շփվել ծանոթների նեղ 
շրջանակի հետ, որոնց հետ ունի խոր, ամուր հոգեկան կապեր: Նա, ի տարբերություն էքստրավերտի, 
որին ձգում է արտաքին աշխարհը, ներհայաց է: Ինտրովերտն առավել ապրում է իր ներաշխարհի 
բովանդակություններով' վառ երեւակայությամբ, հիշողությամբ...

ներր եզրակացնում է, որ այն «մարդու էության վերզգայաբար֊տեսանելի արտա
հայտությունն է: Նրանում արտահայտվում են երեք անդամներր' մարմինր, հոգին 
ու ոգին»: Առաջին աուրան դրսեւորում է հոգու վրա մարմնի թողած ներգործութ
յունդ երկրորդում արտացոլված է հոգու ինքնուրույն կյանքր, իսկ երրորդ շերտր 
բնորոշում է ոգին' այն հավերժականր, որ կրում է մարդն իր մեջ երկրային տվյալ 
մարմնավորմամբ4: Ոգուն վերաբերող շերտի բնորոշ գույներից մեկր, րստ Շտայնե- 
րի, դեղինն է, որն ի հայտ է գալիս այն դեպքում միայն, եթե մտածողությանր բնո
րոշ են բարձր, րնդգրկուն գաղափարներ, եթե մարդր մասնակին րմբռնում է որպես 
տիեզերական միասնության, ամբողջականության մի մասնիկ: «Իսկ երբ մտածո- 
ղությունր ինտուիտիվ է եւ կատարելապես մաքրված զգայական պատկերացումնե
րից, այդ դեղինն ունենում է ոսկե փայլ»5: Բնականաբար խոսքն այն բացառիկների 
մասին է, ումից «լույս է ճառագում», ովքեր, իբրեւ սրբեր, միշտ ներկայացվել են լու
սապսակով: Ֆիզիկական, զգայական աշխարհի տեսանկյունից, նաիվ ռացիոնալ 
մտածողությամբ սա հեքիաթ է, այնինչ' հոգեկյանքի ձեւերր հայտնի են դեռ անտիկ 
մտածողությանր, հիշենք թեկուզ Աիդի (որ բառացի նշանակում է «անտեսանելի»)6 
եզերքը որպես հոգու աշխարհ: Այն անձինք, ում մեջ գերակշռում է ոգեղենր, այդ 
բացառիկներր, որպես օրինաչափություն, միշտ շրջապատված են եղել ռեսենտի- 
մենտով7. ամբոխ-հանճար հակադրությունր հավերժական թեմա է: Իսկ պատճառր 
«ամբոխի»' նաիվ ռացիոնալ փորձով աշխարհրնկալումն է, քանի որ նրան տրված չէ 
Աթենաս աստվածուհու խորաթափանցությունդ որի շնորհիվ վերջինս տեսնում էր 
նաեւ տեսանելի շղարշից անդին'իրերի, երեւույթների խորքր, պատճառահետեւան
քային կապերր:

Ինտրայի «Ներաշխարհի» հերոսր' այդ բացառիկ հոգին, գիշերվա անեզրութ
յան մեջ ներանձնանում է' խորհելու Անսահմանի, «արտաշխարհի», «գերաշխար- 
հի» մասին, որի մասնիկն է իր իսկ հոգին: Ինտրան մեջբերում է Նիցշեից, թե այդ 
հոգիներր «ուժերու կուտակում մ՜են» (էջ 58): Նրանք ձգտում են առանձնության, ուր 
պահպանվում է նրանց եզակիությունդ հոգու ներդաշնակությունդ ուր հզոր կենտ- 
րոնացմամբ դառնում են ամենաարտադրողական, ամենաբեղմնավոր անձինք: 
Ինքնապատերազմող8 հոգու ներքին տառապանքով նրանք լույս են «ծնում»: Նման

4 Տե՛՛ս Ռ. Շտայներ, Թեոսոֆիա (Ներածություն վերզգայական աշխարհաճանաչողության եւ 
մարդու կոչման), Եր., 2003, էջ 147-148:

5 Անդ, էջ 150:
6 Տե՛՛ս “ М ифы народов мира” , энциклопедия, т.1, М ., 1991, էջ 51:
7 Ֆրանսերեն տարողունակ այս բառով Ֆ. Նիցշեն բնորոշում է որեւէ անձի դեմ ուղղված 

չարացածության եւ ատելության' հետզհետե ռեֆլեքսի վերաճող կանխակալ զգացումր, այդ անձի դեմ 
անորոշ թշնամության, մթին, աճող, տեւական եւ հաստատուն դարձող ռեակցիան, որր տվյալ անձի 
նշանակալի լինելր գիտակցելուց անզորության զգացում ապրելու հետեւանք է: Տե՛՛ս Փ . Ницше, 
Сочинения, М ., 199օ, т.2., էջ 784-786:

8 Երեւույթի մասին խոսվում է անխտիր բոլոր կրոնական համակարգերում: Արմատներր գալիս են 
դեռեւս «Գիլգամեշից»'իբրեւ կրոնափիլիսոփայական հնագույն համակարգ: Խոսքր ինքնագիտակցման, 
ինքնավերահսկողության, ինքնակառավարման եւ ինքնարարման մասին է, որ պահանջվում է 
բոլոր կրոնների կողմից: Ինքնապատերազմի հետեւանքն է պատհրազսազարթսուսը. այն 
բնազդային, ենթագիտակցական մտաուղղվածությունից մարդկային բնույթր գիտակցված

անհատականությունների մասին Նիցշեն գրում է. «Ո±վ կհամարձակվի նայել հո
գեկան դառն ու սարսափելի տառապանքների անապատր, ուր րնկղմվել են բոլոր 
ժամանակների ամենաբեղմնավոր մարդիկ»9: Ի թիվս այլոց' Ինտրան թվարկում է 
նման բացառիկ անձանց, ովքեր դարերի պատմությունից հառնում են իրենց' մե
նակյացի ճգնարաններից «Սաքիամունիին անապատականությանր. Մովսեսին 
լեռնակեցության մեջ. Մեռյալ Ծովուն եզերքներուն վրա թառած Եսսենյանց առա
քինի նախաքրիստոնեության մեջ. անրմբռնելի մեկուսացումներուն մ ե ջ .»  (էջ 58) 
եւ ավելացնում, թե առանձնության մեջ այդպիսի անհատների գերհասունացումն 
այլ բան չէ, քան «զարգացումր մարդու բոլոր կարելիութլ անց» (էջ 59): «Ներաշ
խարհն իր հեղինակեն դիտված» հոդվածում Ինտրան իր մասին գրում է. « .  Ինտրա 
բոլորովին դեմհանդիմանական (տէաճք) իմացականությունն է» (էջ 329):

Բազմակողմանի զարգացած այս անհատականությունր, որն օժտված էր երկ
նատուր շնորհով, պատկանում էր ինտրովերտ֊ինտուիտիվ խառնվածքի, որի մա
սին ինքն էլ էր տեղյակ: Իսկ սա մարդու այն առանձնահատուկ տիպն է, որ, րստ 
Կ. Ցունգի, վերուստ մարգարե է ծնվում: Իզուր չեն Ինտրայի եւ Նարեկացու միջեւ 
աղերսներ տեսել:

Ներքնատեսությամբ, ինտուիցիայով Ինտրան ճիշտ է կռահում առանձնության 
բերած հետեւանքներր' ինտրովերտ-ինտուիտիվ խառնվածքի դեպքում: «Անհա
տական տեսակետով բազմութենեն ազատագրվող այս մեկուսացումր տիեզերքին 
լիագույն ներաշխարհացումն է անոր մեջ, որ ամբոխեն կհեռանա հանրէությունն 
րնդգծելու ու մտքին մեծ մերձեցումն րնդհանրագույն գաղափարին եւ ինքնության 
հետին հանրացմանր բարոյականին»,-գրում է Ինտրան (էջ 59): Նա ցույց է տալիս 
ինչ֊որ բուն երեւույթի հետեւանքր. առանձնացումր բերում է հոգեւոր ահռելի հասու
նացում' հոգեբանական «բարձր լեռներ»10, որի կատարից նման անձինք ի վիճակի

պատասխանատվության բերելու գործրնթաց է: Հոգեւոր այս բարձունքին հասնելն այնքան էլ 
հեշտ գործ չէ: Այն ներքին ինքնապատերազմի ուղի է' սեփական բնազդային մղումներր կամքով եւ 
բանականությամբ զսպելու եւ ազնվացնելու ճանապարհ, որով հասնում են հոգեւոր լեո, «բար&ր 
լեոների» հոգեբանության: Իսկ սիմվոլիկ լեռան կատարին բացվում է հոգեւոր արշալույս' 
իմաստնության լույսր, որր բխում է բացարձակի ճանաչումից: Պատերազսազարթնուս բառի 
կազմությունից (պատերազս+արթնացուս) իսկ երեւում է այդ բառով բնորոշվող հոգեվիճակի 
երկփեղկվածությունր' տառապանք եւ հաճույք, ցավ եւ երջանկության ապրում:

Միստիկական ավանդույթում նույն երեւույթր բնորոշվում է որպես մեռնել-հարություն առնելու, 
մեռնել-վերածնվելու խորհրդավոր ակտ: Այսինքն' ներքին ինքնապատերազմր մարդուն հասցնում է 
մահվան դուռր, որտեղից նա «վերադառնում» է կյանք' աշխարհին նայելով ուրիշ աչքով' անսահման 
սիրով եւ լույսով լցված:

9 Փ . Ницше, Утренняя заря, էջ 15:
10 Լհ-ռը իբրեւ հոգեւոր հասունության խորհրդանիշ, հաճախ է հանդիպում համաշխարհային 

մշակույթում: Դեռեւս «Գիլգամեշ»-ի հերոսն իրեն հետաքրքրող հարցերով (կյանք-մահ-անմահություն) 
հասնում է Մաշու լեռ, որտեղ Ուտնապիշտին (նույն ջրհեղեղյան Նոյր), որի շումերերեն անվանումր 
Զիուսուդրա է, պահլավերենր' Զարդուշտ (ակներեւ է Զարդուշտ-Զարատուստրա-Զիուսուդրա- 
Զրադաշտ  լեզվական հարանունությունր, որր խորհրդանշում է զարթնուս, արթնացում, հոգեւոր 
հասունություն, պայծաոատեսություն), պետք է պատասխաներ նրան հուզող հարցերին: 
Խոր փիլիսոփայական այդ հարցերի պատասխանն իմացողր' Ուտնապիշտի=Նոյ=Զրադաշտ=ա 
րթուն=արթնացաԵ=պատերազսազարթնածն առնչվում է լեո սիմվոլին: Ուտնապիշտիի հետ 
առնչվում է Մաշուն (շ-ս փոխանցումով' Մասու=Մասիս), Նոյի անվան հետ' Արարատր (նորից

են հանգելու բարձրագույն բարոյականության' բարու եւ չարի նոր ըմբռնման պա
հանջի: Այսինքն' նրանք դառնում են օրենսդիրներ, սիմվոլիկ մուրճ11 կրողներ, եւ 
նրանց շրջապատում համարում են օրենքից դուրս եւ չար.

Եւ ժամանակից առաջ են ընկնում,
Դրա համար էլ չեն ներում նրանց: (Պ. Սեւակ)
Այս հետեւանքները գերհզոր կարողությունների խտացման մի մասն են կազ

մում միայն, իսկ հոգեւոր նման գերհասունացման պատճառը սուբլիմացիան12 է.

Մասիս), իսկ Զրադաշտին ըմբռնելը Նիցշեն որակում է որպես հոգեբանական մի վիճակ' բար&ր 
լեռներից: Այս ամենի քրիստոնեական տարբերակն էլ Քրիստոսի լեռան քարոզս  է, քարոզ' հոգու 
լեռան բարձունքից: Վերոհիշյալ դիցաբանական թե իրական կերպարները ոչ այլ ինչ են, եթե ոչ 
սիմվոլներ, որոնք խորհրդանշում են հոգեւոր եւ մտավոր արթնություն ու հասունություն' զարթնածի 
հոգեբանություն, նրանց ընդհանրությունը կամ նույնությունը լեռան' Մաշուի բարձունքից վար 
նայելու հոգեբանությունն է. Նիցշեի աֆորիզմով' «Դուք վերեւ եք նայում, երբ ձգտում եք բարձրանալ: 
Իսկ ես նայում եմ ներքեւ, քանզի բարձրացել եմ»: Այս նույն հոգեւոր լեռան մասին է խոսվում նաեւ Հ. 
Թումանյանի «Վայրէջք»-ում, որի քնարական հերոսը հոգու թռիչքով եւ պայծառ բանականությամբ 
որոնել է սուրբ Անհայտը, որին գտնելով' հասել է հոգու խաղաղության: Որոնման ճանապարհը հարթ 
եւ անխոչընդոտ չէ, այն ներքին մաքառման, երկպառակտման, ինքնապատերազմի ճանապարհ 
է: Հոգեւոր ինքնապայքարր հաղթանակով է ավարտվում, եթե մարդն ի զորու է դառնում մեծ լեռան 
բարձունքին միտող ճանապարհին աստիճանաբար թեթեւացնել հոգեւոր բեռը' փառքի, գանձի 
ձգտումը, քենը, նախանձը. Ինքնատիրապետման այս ուղին բացառիկ հոգիների հանգեցնում է հոգու 
խաղաղության' լեռան կատարին. Խաղաղությանս եմ հա ս կ ես հոգու («Վայրէջք»): Բարսր  
լեռների  կամ հոգեւոր [ե՜ռան հասածի հասունությունը հին հույները բնորոշում էին ակսե

11 Մարդ տեսակի առանձնահատկությունը կամքի մեջ է, որի շուրջ հյուսված են Նիցշեի 
աշխատություններից շատերը: «Չաստվածների մթնշաղը» ավարտվում է «Խոսում է մուրճը» 
այլաբանական պատմությամբ: «Այս նոր տախտակն ես, օ, ի ս  եղբայրներ, ես դնում սեզ վրա, 
ՊԻ՛ՆԴ ԵՂ Ե0»,- գրում է նա (Ֆ. Նիցշե, Բարուց եւ չարից անդին: Չաստվածների մթնշաղ, Եր., 
1992, էջ 257): Պինդ կամք է նա պահանջում մարդուց. մուրճը պնդություն կոփելու խորհրդանիշ է: Եթե 
քրիստոնեական կրոնր մարդուն տալիս է տասը պատվիրանների տախտակը, Նիցշեն բերում է մեկ 
պատվիրան' կամքի պնդություն: Երկմտանքն ու հոգեկան շփոթը տառապանք է, թուլություն, Նիցշեն 
սրան հակադրում է ուժեղ կամք, որր բերում է հոգու ազատագրում: Քրիստոնեությունը մարդուն դնում 
է պատասխանատվության տակ' ենթադրելով, որ նրան տրված է կամքի ազատություն: Նիցշեն 
«կամքի ազատությունը» փոխարինում է ուժեղ եւ թույլ կամք տարբերակով: Նա գրում է. «Սակայն 
ինս մշտապես նորից ու նորից առ մարդն է մղում ի մ  անդուլ արարելու կամքը, այդպես 
մուրճն է դեպի քարը մղվում» (Ֆ. Նիցշե, Այսպես խոսեց Զրադաշտը, II մաս, «Նորք», 1990, 
թ. 6, էջ 97): Անդուլ արարելու կամքը հզոր կամքի դրսեւորումն է, կամքի այն տեսակը, որր բնորոշ 
է բացառիկ անհատներին, քանի որ կամքի այդ տեսակն աչքի է ընկնում արտասովոր պնդությամբ 
եւ անվախճան տեւականությամբ: Մուրճ կամ կացին խորհրդանիշերը հաճախ են հանդիպում 
համաշխարհային սիմվոլիկայում' խորհրդանշելով անբեկանելի կամք, հանճարեղ առաջնորդների 
խոսք, որով առաջնորդվել է մարդկությունը: Ի դեպ' այս նույն դիտանկյունից պետք է ընկալել Գրիգոր 
Լուսավորչի տեսիլքում Աստծո որդու' հրեղեն սյան տեսքով էջքը եւ կռանով զարկելն ու պահանջելը, 
թե հրեղեն սյան իջած տեղում' Միածնի իջած տեղում, պետք է հիմնել եկեղեցի' էջմիածնի Մայր 
տաճարը: Այսինքն' սա անբեկանելի վճիռ էր (հիշենք նաեւ աճուրդի ժամանակ կամ դատարանում 
վերջնական վճիռ կայացվելուց հետո մուրճով այն հաստատելը): Այսինքն' սուրճը վերջնական 
վճ՛ռի խ որհրդանիշ է, Ագաթանգեղոսր գրում է. «  [Տեսա] մարդկային մի ահավոր կերպարանք, 
բարձր ու ահեղ, որն առջեւից էր ընթանում եւ վերեւից մինչեւ ներքեւ վայրէջքի առաջապահն էր, 
ձեռքին ուներ ոսկե մի մեծ կռան, եւ բոլորը նրա հետեւից էին գա լիս. խփեց լայնատարած գետնին...» 
եւ պահանջեց.«. Շինիր Աստծու անվան տաճար քեզ ցույց տրված տեղում ...»  (Ագաթանգեղոս, 
Պատմություն հայոց, Եր., 1977, էջ 107, 113): Կռանն այստեղ խորհրդանիշ է, որր միանշանակ 
նշանակում է աներեր կամք:

12 Սուբլիմացիա (լատ. տսЫ^таէ^оո-վեհացում, բարձրացում)-հոգեբանության բնագավառում 
այսպես են անվանում կաշկանդված եռանդի (առավելապես բնազդային) փոխակերպումը

այսինքն' առանձնացումը ճգնակեցությունը մենակեցությունր, հանգեցնում է սուբ
լիմացիայի: Ահա այսպիսի ներանձնացման մասին է խոսում Ինտրան «Ներաշ
խարհի» առաջին գլխում («Ներաշխարհը» գլուխների բաժանված չէ, բայց ուշադիր 
ընթերցողը կնկատի, որ գիրքը բաղկացած է ութ գլխից, որոնք իրենց հերթին կազմ
ված են մանր հատվածներից) եւ երազում նման առանձնացման հնարավորություն. 
«Ո±վ պիտի տար ինծի, բաբե', խրճիթ մը, Սեւ Ծովուն մեկ վայրենի ափունքին վրա 
մեկ խրճիթ մը, ուր ես բնակեի, ուր խիղճս բնակեր...» (էջ 59): Ուշադրություն դարձ
նենք մի հանգամանքի վրա. ինքնազննման, ներանձնացման, մենակեցության կամ 
ճգնակեցության երեւույթր, որ գալիս է դարերի խորքից' իբրեւ կրոնական երեւույթ, 
զանազան դիվերգենցիաներով13 այնքան հաճախ է դրսեւորվում ԺԹ դարավերջի 
եւ Ի դարասկզբի եւրոպական, նաեւ հայ գրականության մեջ: Միթե նույն երեւույթր 
չէ եւ՛ «հոգու աշտարակում» փակվելը, եւ՛ «գրքերի մեջ» նետվելու հոգեբանությունը, 
եւ՛ «փախուստը» դեպի «բարձր լեռներ»: Իսկ այսօր նույն երեւույթն իրենց հոգում 
կրող անձինք բնորոշվում են որպես «գիշերային մարդ», որոնք Ի, ԻԱ դարերի «քա
ղաքակրթությունից» փախչում են դեպի գիշերվա մենություն, անդորր, ստեղծա
գործական ուժերի ամբողջություն, որով եւ ներքին ազատություն են ապրում:

Իհարկե, գործում է գրականագիտական ռեմինիսցենցիան14' որպես հետեւանք 
հոգեբանական ռեմինիսցենցիայի, իսկ երեւույթի հոգեբանական բացատրությունը 
հանգամանալից տրված է նաեւ Կ. Յունգի կողմից, որր հումորով նշում է, թե որքան 
հաճախ են հետազոտողր, գրողը կամ կոմպոզիտորը համոզված իրենց «փայլա
տակումների» «ինքնատիպության» մեջ, մինչեւ որ քննադատը ստույգ մատնանշում 
է դրանց աղբյուրը: Յունգր գտնում է, թե անձի' մեկ ուրիշից օգտվելը, ազդվելը կամ 
կրկնօրինակելր առավել ենթագիտակցական, քան գիտակցված երեւույթ է15: Իսկ 
Ռ. Շտայներր կարծում է, որ հոգին ենթագիտակցաբար շատ արագ արձագանքում 
է այն ամենին, ինչը բնորոշ է հավերժից, տիեզերականից հայտնակերպված նրա 
ոգուն:

«Գրականության մեջ ազդեցության մասին» քննադատական հոդվածում16 Ա. 
ժիդր կարծես սպառիչ պատասխան է տալիս այս հարցին' լինելով նման ազդեցութ
յունների խոր կրողներից եւ արվեստի նոր արժեք երկնողներից մեկը: Նա խոսում

ստեղծագործական ակտիվության: Ըստ հոգեվերլուծության' սուբլիմացվում է հատկապես սեռական 
հակման եռանդը' լիբիդոն:

13 Դիվերգենցիա (լատ. բառացի նշանակում է ի հայտ բերել ճյուղավորումներր)-եգրույթն առաջ 
է քաշել Չ. Դարվինր: Բացի կենսաբանությունից' այն օգտագործվում է նաեւ մաթեմատիկայում, 
լեզվաբանության, գրականագիտության մեջ: Մեր կողմից այս եզրույթն օգտագործված է երեւույթի 
ծավալման, նոր ճյուղեր տալու, բուն, սկզբնական էությունից բավականին հեռանալու, սակայն 
խորքում արմատների նույնականությունը պահպանելու իմաստով:

14 Ռ-եմինիսցենցիա (լատ. ւօաւատօշո&֊հիշողություն, հուշ)-աղոտ վերհուշ, ազդեցության 
հեռավոր արձագանք, որն արտահայտվում է որեւէ մեկի ստեղծագործության մեջ մեկ այլ 
հեղինակի գործերից քաղված արտահայտության կամ պատկերի ինքնաբերաբար, առավելապես 
ենթագիտ ակցաբար  օգտագործման ձեւով:

15 Տե՛՛ս К. Юнг, К  психологии и патологии так назышаемыгх оккультныгх феноменов (в 
книге “ Ответ И ову” , М ., 2001), էջ 371-378:

16 Տե՛՛ս А. Жид, Собрание сочинений, т.1 , Л ., 1935, էջ 443-458:

է այն մասին, որ տվյալ նյութը' ասենք որեւէ հեղինակի ինչ֊ինչ ստեղծագործութ
յուն, կարող է այնքան հարազատ լինել մարդուն կամ այնքան դուր գալ, որ այն 
խոր հետք, ազդեցություն է թողնում մեր մեջ' դառնալով մեր սեփականը: Թվում է' 
ինքդ քո մեջ բացահայտեցիր արդեն իսկ եղածը: Եւ սա է ազդեցության հոգեբանա
կան «մեխանիզմը»: Նույն հոդվածում Ա. ժիդր հանգամանալից մեկնաբանում է, որ 
գեղարվեստական ստեղծագործության արգասաբեր, մեծագույն դարաշրջանները 
եղել են խորագույն ազդեցությունների դարաշրջաններ. նա օրինակ է բերում անգ
լիական, իտալական, ֆրանսիական Վերածնունդը' ներծծված անտիկ մշակույթով: 

Նույն բանը պետք է ասել հայ գրականությ ան Ոսկեդարի' Ե դ. մասին. այն 
բացառիկ ահագնությունն ու ահռելիությունը, այն գեղագիտական վեհը, ինչը բնո
րոշ է այդ ժամանակահատվածի հայ մշակույթին, իր արմատներով սնվում էր 
«Աստվածաշնչի» պես հզոր արժեքից: Ողջ միջնադարյան «ողբերի» շարանը, որ 
ավարտվում է Խ. Աբովյանի «Վերքով»'իբրեւ «վերք հայրենասիրի» եւ հատկապես 
«Զանգի» հավելվածով, հաճախ թյուրիմացաբար առնչում ենք սոսկ Խորենացու 
«Ողբին», այնինչ եւ՛ Խորենացու, եւ՛ ողջ միջնադարի, եւ՛ Աբովյանի «Զանգի» հա- 
վելված֊ողբր բխում են հինկտակարանային մարգարեական ողբերից, որոնցում 
անխտիր Իսրայելի' հայրենիքի դժբախտությունների արմատներն են քննվում եւ 
կապվում մարդկանց անօրինության, աստվածային ճշմարտությունից հեռացած լի
նելու հետ, երեւույթ, որր բնորոշ է հայ միջնադարյան ողբերի մեծամասնությանը: 
Այսինքն'ազդեցություններն ամենուր են, բայց յուրաքանչյուր դիվերգենցիա բերում 
է մի նոր արժեք: Ա. ժիդր պատկերավոր մի միտք է շեշտում, թե «հարուստ բազ
մազանությամբ հանդերձ, ուժը, որ բոլոր դարաշրջաններին նմանության միասնա
կանության է դրդել, նրանում է, որ այն կազմող բոլոր մտքերը խմել են միեւնույն 
աղբյուրից»17: Զարգացնելով իր միտքը' նա խոսում է նաեւ այդ ահռելի մեծագույն 
աղբյուրի (որ հաճախ անհատներ են) ու նրա հետեւորդների տարբերակման հարցի 
շուրջ եւ եզրակացնում, որ «մեծագույն աղբյուրներից» բխում է մտքի հեղափոխութ
յուն. նրանք բերում են նոր մտածելակերպ, իսկ այդ աղբյուրից խմողները զարգաց
նում, ճյուղավորում են ա յն . ժիդն իսկական արվեստագետին տեսնում է այնտեղ, 
ուր նա տարվում է ոչ թե մակերեսային ազդեցությամբ եւ ոչ խորքային ձեւեր կրկնե
լով, այլ կարողանում է թափանցել երեւույթների խորքը, եւ ճիշտ ըմբռնելով հեղի
նակին' նրա առաջ քաշած ճշմարտությունր ներկայացնում նոր դիվերգենցիայով' 
թերեւս բնօրինակից լիովին շեղվելով:

Նույն տեսակետին հանդիպում ենք նաեւ Ա. Իսահակյանի «Հիշատակարանի» 
1894 թ. դեկտեմբերի 6 ֊ի  գրառումներում, ուր նա խոսում է հանճարների եւ նրանց 
մտքերը կրկնողների կամ «ծռմռողների» մասին, ի դեպ' հանճարների շարքում թվե- 
լով'Պլատոն, Արիստոտել, Շեքսպիր, Դեկարտ, Նիցշե...18:

«Գրական ազդեցության» առնչությամբ' վերադառնանք Ի դարասկիզբ: Հայ 
գրականության մեջ «սփռված» օրվա պահեր խորհրդանշող խորհրրդանիշերր,

17 Անդ, էջ 453:
18 Տե՛՛ս Ա. Իսահակյան, Հիշատակարան, Եր., 1977, էջ 111:

դիոնիսյան եւ ապոլոնյան նախասկիզբր19, «հեթանոսականությունր»20 եւ այլն, եւ 
հատկապես «ճգնակեցության», «ինքնասուզումի» «վարակի» աղբյուրր «սիմվո
լիզմ» ստեղծագործական մեթոդն էր, որր հագեցած էր նիցշեական «կյանքի փիլիսո
փայությամբ»: Նիցշեի «Այսպես խոսեց Զրադաշտր» այլաբանական աշխատութ
յան գլխավոր հերոսը իմաստուն մենակյացր, որ հաճախ է «մենություն քաշվում» եւ 
«հոգու ամենալուռ ժամ» ունենում, շատերի, նաեւ Ինտրայի «Ներաշխարհի» հերո
սի հոգու երկվորյակն է: Ինտրայի «Ներաշխարհի» հերոսր առաջին գլխում, ինչպես 
արդեն նշեցինք, երազում է առանձնություն Սեւ ծովի ափին եւ զանազան հարցեր է 
շոշափում, որոնք ուղղակիորեն կամ անուղղակիորեն առնչվում են մենակեցության, 
առանձնության երեւույթին:

Դեռ մանկության օրերից Սեւ ծովի մասին ամեն մի ակնարկ ալեկոծել է «Նե
րաշխարհի» ես-ի հոգին' մարդկային տպավորվող հոգում արթնացնելով ամենա-

19 Ապոլոնյան եւ դիոնիսյան նախասկիզբ հասկացությունր առաջ է քաշել Ֆ. Նիցշեն: Մեկնաբանելով 
ԴիոԱիսոս եւ Ապոլոս խորհրդանիշերր, նորից մարդկությանր վերադարձնելով Դիոնիսոսին 
եւ Ապոլոնին' նա բացահայտեց, որ Դիոնիսոսը  խորհրդանշում է ցավից մարդու հոգեբանական 
փախուստր դեպի աշխարհիկ հաճույք, մահվան սարսուռից' մղում դեպի կյանքի կենսատու արմատներ, 
իսկ Ապոլոսը ռեալ իրականությունից դեպի սեփական ներաշխարհ մարդու հոգեբանական 
փախուստի եւ իր ներաշխարհում գունագեղ մի նոր հոգեաշխարհի հորինման խտացում-խորհրդանիշն 
է: Ռեալ իրականությունից փախուստի' ապոլոնյան եւ դիոնիսյան հակվածության պատճառր 
մարդու անբավարարվածությունն է, ազատության սահմանափակումր: Խորհրդանշական կերպով 
ապոլոնյան կոչվող նախասկիզբր մարդու ներաշխարհում առաջ է բերում պատրանք-անրջանքի 
երազատեսության հոգեբանական իրական դաշտ, որտեղ մարդր ձեռք է բերում ներքին ազատություն, 
դրանով իսկ' բավարարվածություն: Մարդու հոգեւոր ոլորտներր միշտ ծարավի են վերկենցաղային, 
վերերկրային, վերաշխարհային ինչ-որ բանի: Ապոլոնյան հոգեմիտվածք ունեցող մարդու համար 
առավել իրական է իր ներքին ազատության աշխարհր, որն առավել իրական է, քան իրենից դուրս իրերի 
աշխարհր: Ապոլոնյան նախասկիզբր բնորոշ է ձեւավորված անհատականությանր, ինքնագիտակցող 
ես-ին.- Ի հակադրություն ապոլոնյանի' դիոնիսյան հոգեմիտվածքր առաջ է բերում, այսպես ասած, 
գինովության, հարբածության, թմրածության հոգեվիճակ: Եթե ապոլոնյան միտվածությամբ միտքր, 
բանականությունր լողում է հոգու երազատեսության ոլորտում, ապա դիոնիսյան միտվածությունն 
իրականության մարմնական, զգայական վայելքի հետեւանքով առաջացած հոգու թմբիրն է: Իմա' 
ի հակադրություն ապոլոնյան անհատականության' դիոնիսյան միտվածությունր մասսաներին 
բնորոշ չխորացող, մակերեսային մտածողությամբ հոգեբանական վիճակ է: Այս միտվածությունն 
օգնում է ապրել հեշտ, միմյանց նման' չանհատականացած: Դրա համար էլ Հին Հունաստանում 
մեծ մասսայականություն էին վայելում դիոնիսյան խրախճանքները. դա ամբոխի ապրելակերպն 
էր' կյանքի կենսատու երակների փառաբանումն ու վայելքր, ապրելակերպ, որր կոչվում էր 
հեթանոսականություն: Եթե ապոլոնյան նախահիմքր պահանջում է ինքնագիտակցում' «Ծանիր 
զքեզ», ապա դիոնիսյանր պահանջում է ինքնամոռացում արտաքին երեւույթների գրկում: Սակայն 
դիոնիսյան եւ ապոլոնյան նախասկիզբներր բնավ հստակ, կտրուկ սահմանազատված չեն: Դրանք 
սերտ կապի մեջ են եւ ներթափանցված: Ի դեպ' Կ. Ցունգր, մարդկային խառնվածքներր զննելով, 
հանգում է այն եզրակացության, թե ապոլոնյան նախասկիզբր բնորոշ է ինտրովերտին, դիոնիսյանր' 
էքստրավերտ  խառնվածքին (տե՛ս К. Юнг, Психологические типы, М инск, 1998, гл .Ш , 
“Аполлоническое и дионисийское начало”, էջ 163-173):

20 է. Աղայանի «Արդի հայերենի բացատրական բառարանում» (Եր., 1976, հտ. 1, էջ 852) կարդում 
ենք.ՀԵԹԱՆՈՍ, ի, գ. (պատմ.): 1.Կռապաշտ: 2.Դիցապաշտ: 3.փխբ. Անօրեն, բարբարոս: 4.ած. 
Հեթանոսական, հեթանոսության վերաբերող' հատուկ: Այսօր մեզանում «հեթանոս» բառն ունի 
այսպիսի րնկալում: Սակայն ի՞նչ է այն բովանդակում րնդհանրապես: Հեթանոսապաշտ դարերից մեզ 
են հասել ամենատարբեր երկրների ու ժողովուրդների ամենազանազան դիցերի վերաբերող տվյալներ: 
Դրանցից մեկն էլ Դիոնիսոս դիցն է' իր պաշտամունքային ողջ ծիսակարգով: Նախաքրիստոնեական 
շրջանում ինչու” է պաշտվել, օրինակ, հենց այս աստվածր' Դիոնիսոսր:

տարօրինակ զուգորդումներ: Եւ գլխավոր հերոսը'ես-ր, որ նույն ինքը «Ներաշխար
հի» հեղինակի հոգու փակ գաղտնարանի լուսեղ կայծն է, որ անգամ զննող աչքը 
արտաքինից չի տեսնի, եւ որր տեսանելի է միայն տիրոջը, Սեւ ծովն րնկալում է որ
պես անսահմանության, հավերժության, Կյանքի հարատեւության, Կյանքի սահմռ
կեցուցիչ ցավի, հոգու խորխորատների ալեկոծության երկիրն ու երկինքը միմյանց 
կապող խորհրդանիշ: Առանձնանալու, մենանալու բնատուր հակվածությամբ հո
գին' խորհող, բանական ես-ր, որ միտում է իր ինքնության եւ Տիեզերքի անսահմա
նության հետ առնչության բացահայտման, կարող է գրել. «Սեւ Ծովուն աղի հոծութ
յունն իմ գերաճումս տրամադրեց: Կյանքը, զոր հուզվեցա այն օրերեն ի վեր' բխե- 
ցավ այն Ծովուն մռայլեն եւ այն աղջկանր լույսեն» (էջ 54): Պետք է եզրակացնել, 
թե ես-ի գերաճը, ըստ Ինտրայի, պայմանավորվում է ցավով եւ սիրով: «Ներաշ
խարհի» առաջին գլուխը առ կինը' Իռենան, եթերային, ավելի հոգեւոր, քան մարմ
նական սիրո փառաբանում է, նաեւ սիրո բարձրագույն դրսեւորում'սեր առ Անեզրը, 
սեր առ Լույսը, սեր առ Աստված: «Ներաշխարհի» ես-ր եւս այն խառնվածքներից 
է, ում կյանքում սերն իր ուժգնութլամբ համազոր է մահվան: Եթե կա այդ սերը, 
կյանքն իմաստավորված է, իսկ եթե չկա, կյանքը վերածվում է անիմաստության, 
անհեթեթության, մեծագույն ողբերգության: Այդ ես-ր մարդու'խոր սիրող եւ տառա
պող տեսակն է: Ներհայեցող էությամբ նա ներըմբռնում է, որ ինքը եւս այն միստիկ
ներից է, որոնք մարդկության դարավոր պատմության երկնակամարում ժամանակ 
առ ժամանակ փայլել են որպես պայծառ մենավոր աստղ եւ լուծվել, միահյուսվել 
Տիեզերքին: Բայց այդ բացառիկ հոգիները եւս, իբրեւ սովորական մահկանացու, 
կաղապարված, բանտված են մարդկային մսեղեն ձեւի մեջ, իսկ հոգին սիրելու 
անսահման կարոտ ունի. «Ու՜ր ես, Իռենա» (էջ 38): Քանզի կա' Իռենան, քանզի 
անսահման զգացում կա նրա հանդեպ, «Ներաշխարհի» հերոսն իր հոգում նրան 
օծել է ամենահրաշալի, ամենալուսավոր երանգներով: Գուցե հնարել է հենց տեր- 
յանական այն սուտը, որի թմբիրում օրորվում է սիրող հոգին:

«Ներաշխարհը», Ինտրայի վաղ շրջանի գործ լինելով, կենսափորձից զուրկ 
պատանու հոգու մեղեդի է: Հայտնի է' ավելի ուշ գրված «Նոճաստան»-ում սերն առ 
կինը ամենեւին բացակայում է, էլ չենք ասում, որ հասուն տարիքում Ինտրան ինքն 
էլ զարմացել է, թե «Ներաշխարհը» երբեւէ ինքն է գրել:

Դառնանք կյանքի եւ մահվան, ցավի եւ սիրո հակադրամիասնության ապրումի 
տառապանքից գերհասունացող ես ֊ին: Այդպիսի հոգիները երկնում են երազանք
ներ, որոնցով իմաստավորվում է կյանքը: Երազանքը բնորոշ է «ուժգին ինքնությա
նը», որր չի կարող համակերպվել իրականության հետ, եւ ինքն է բերում նոր օրենք
ներ, նոր բարոյականություն: Սեւ ծովի (կյանքի սիմվոլը) մռայլից է բխում երազան
քը, որի բարձրակետն է սերը: « .  Ծովուն հավերժաձայն Գաղափարին ահագնութ
յանը դատապարտված շավիղին հուսահատականութենեն վաչը' սարսռուն, գինով, 
հանճարեղ, խեղճ'սարսափահար կթավալեր» (էջ 43): Սեւ ծովի սարսռազդու նկա
րագրից բխում է մարդկային կյանքի վաչ-սայլի-կառքի «սարսափահար թավալու
մը» դեպի երազանք եւ սեր: Ուր փախչել իրականության ցավից: Ինչպիսի±ն պիտի

լինի այն իրականությունը, որտեղ նորմալ հարաբերություններ կկարգավորվեն: 
«Ներաշխարհի» ես֊ր'իբրեւ ներանձնացող իմաստուն, հանրության, հասարակութ
յան ներսում գործող իրավունքն ու պարտականությունն ընկալում է այսպես. «Իմ 
տանջանքս է ընկերությունը, ցորչափ ստորացնող զիջողություններ կենթադրե,- 
իրավունքներու խոլ վաճառումներ' ապուշ պարտականությանց փոխարեն < ...>  
Ավելի կամ նվազ կորսված անձնականություն մէ ամեն անհատ» (էջ 55), որր հի
շեցնում էՆիցշեի միտքը. «Մեր պարտականությունները'ուրիշների իրավունքը մեզ 
վրա»21: Նիցշեն առանձնացնում է միայնության հակում ունեցող օրենսդիրներին, 
ամբոխից, քանզի ամբոխը իշխող դասի ձեռքին դառնում է «ամենօրյա գործածութ
յան առարկա»22: Ամբոխը զուրկ է ինքնությունից, սեփական դիմագծից, քանակ է, 
բայց ոչ' որակ: Իսկ որակն աճում է միայնության մեջ: Այդ որակը անհատականութ
յունն է, ինդիվիդը, ներքին ազատությունը: Նույն բանն ասում է Ինտրան. «Առանձ
նությունն ուրիշ բան չէ, այլ նկարագրին, ինքնության ազատությունր, ազատագ
րությամբ մը թշվառութենեն, որ ընկերության մեկ սեպհախտր (ЫюраШе), ընկե
րության մեկ բնակային (епйпшщие) խոթությունն է» (էջ 56): Զարգացնելով միտքը' 
նա ամփոփում է, որ մարդը' որպես հասարակական էակ, ժառանգաբար պահպա
նում է կրկնօրինակման եւ վախկոտության վաղնջական հատկանիշները եւ երբեք 
անկախ չէ. «Մեր պարտականությունները' ուրիշների իրավունքը մեզ վրա» (Նից- 
շե): Մինչդեռ «հոտային» բնազդներից զերծ անհատականություններն անկախ են: 
Ինքնազննող, ներհայեցող այդպիսի անհատներն այն ինքնություններն են, որ շա
րունակ վերադառնում են դեպի իրենց հոգու բաղադրության տարրերը, որ նույն հո
վի շշուկն է, ծովի մռունչը, տիեզերական լույսը կամ Անհունի ընդհանրության մի 
նշույլը: Ներզննումն սկսվում է մահվան փաստի, կյանքի անցողիկության գիտակ
ցումից եւ վերաճում տիեզերական անհունության մեջ հավերժին ձուլվելուն արժանի 
լինելու գիտակցության: «Ներաշխարհի» առաջին գլխում ես-ր գլոբալ մտածողութ
յամբ ինքնազննումից Անեզրության միտող մենության հակված այն անհատն է, որր 
քաղաքակրթությունների զարգացմանը զուգահեռ ներփակ է դառնում'առանձնութ
յան մեջ գտնելով ներքին ազատություն: Նրանք, լինելով օրենսդիրներ, բերում են 
բարու եւ չարի նոր ըմբռնում: Հետեւապես պետք է ենթադրել, որ «Ներաշխարհի» 
հաջորդ էջերում ներհայեցող իմաստուն֊խենթր պետք է փրկութլան ուղի, դուռ, 
ճանապարհ, ելք «երկնի»: Պետք է ծնի Վահագնին, ինչպես Ս. Կույսը' Փրկչին, ինչ
պես նիցշեական Զրադաշտը'Գերմարդուն:

«Ներաշխարհի» երկրորդ գլխում տրամադրությունը կտրուկ փոխվում է: Եթե 
առաջինում էական էին Սեւ ծովը, պատուհանից երեւացող նոճիները, որոնք երկ
րայինից երկնայինին փոխանցումն իրականացնող խորհրրդանիշեր էին, ապա 
երկրորդ գլխում նոր խորհրդանիշ է հայտնվում' անձրեւր, անձրեւ-հոգեվիճակր: 
Միապաղաղ անձրեւր զուգորդվում է վշտերի համր ու լռին լացի, անհուն թախծի, 
արթնացած ցավերի, սպասվող մահվան հետ. կարծես «աշխարհքին վրա իջած րլ-

21 Տե՜՛ս Փ . Ницше, Утренняя заря, էջ 45:
22 Անդ, էջ 90:

լա մռայլամած ճշմարտութենե մը» (էջ 60): Այսպիսի խոր ցավը, որ ծնվել էր «մռայ
լամած ճշմարտութենե մը», ակնարկվում է Նիցշեի երկում, երբ ի լուր աշխարհի 
իմաստուն-խենթր հայտնում է Աստծո մահվան, Աստծո չգոյության մասին բոթը23: 
«Ներաշխարհի» երկրորդ գլխի առաջին մասում մարող, խեղդվող երազների մահ- 
ճից մռայլ հոռետեսություն է բարձրանում: Ներհայեցող հոգին բզկտվում է կաս
կածից. հոգին երկփեղկվում է: Ահա նույն տրամադրությունը Նիցշեի խոսքերով, 
որ բխում է դարերի կտրվածքով բոլոր ներհայեցողների հոգուց. «.Լսեցեք միայն 
այս անապատականների հառաչը. «Ա՜խ, տվեք ինձ խենթություն, աստվածներ, 
խենթություն24, որ ես աներկբա հավատամ ինքս ինձ, տվեք ինձ կարկամութլուն 
եւ զառանցանք. զարհուրեցրեք ինձ ցրտով ու տապով, որով դեռ ոչ մի մահկա
նացու չի փորձվել, զարհուրեցրեք ինձ աղմուկով եւ հածող ստվերներով, ստիպե
ցեք ինձ ոռնալ, կաղկանձել, սողալ գետնի վրա,-միայն ինձ տվեք ինքնավստա
հություն: Կասկածը ծվատում է ի ն ձ . Նոր ոգին, որ իմ մեջ է, որտեղից է, եթե ոչ 
ձեզանից, ցույց տվեք ինձ, որ ես ձերն եմ. միայն խենթութլունր կապացուցի ինձ 
այդ»25: Խոսքն այն կասկած-երկփեղկման մասին է, որր ծնվում է «ինքզինքը մեծ 
զգալեն» (էջ 62) եւ որից «ավելի տառապագին բան չկա»: Այս ապրումն ըմբռնե
լուն կօգնի Նիցշեից այս աշխատության նախորդ էջերում կատարված մեջբերու
մը. «Ցուրաքանչյուր խորունկ մտածող ավելի շատ վախենում է հասկացվելուց, քան 
չհասկացվելուց: Վերջին դեպքում տառապում է թերեւս նրա սնափառությունը, սա
կայն առաջին դեպքում' նրա սիրտը, նրա ցավակցումր, որր միշտ ասում է. «Ախ, 
դուք ինչի՜’ համար եք ուզում, որ ձեզ համար նույնպես այնքան ծանր լինի, ինչպես 
ինձ համար»»26: Ինտրան ամփոփում է. «Ահ, եթե համեստությունը տգիտություն 
ըլլար» (էջ 62): Այսինքն' երկփեղկումը, ներքին ինքնապատերազմր կամ, ինչպես 
Ինտրան է բնորոշում, «անվանելի ինքներկբայումր» հետեւանք է իմացության, խոր 
իմացության, որի մեկ այլ խորհրդանիշը «բարձր լեռներն» են: Այսինքն' իմացութ
յունը հանգեցնում է կասկածի, տառապանքի. Նույն'ժողովողի իմաստնությունը: 
Նույն' զարթնածի հոգեբանությունը: Ըստ Ինտրայի' զարթնածի հոգեբանությունն 
առաջ է գալիս գծուծ առօրյայից, ուր շուրջը միայն անժպիտ, առանց երկինք հոգի
ներ են, աներազ հոգիներ, թշվառություն: Ամենուր գոյության կռիվ է, ըստ Ինտրայի' 
«կենսապայքար»: Ապրողները' կարճ մտածողությամբ, «դրապաշտ կենսագրավ- 
ման մը» գաղափարով են տոգորված: Նրանք չեն գիտակցում ամենաահավորր. 
անջրպետից բոլորին է նայում «նողկալի, ահաբեկիչ մահկանացությունը» (էջ 64): 
Իրականությունը սոսկ թվացյալ է, կեղծիք, շուրջը' միայն ստություն, ծանծաղութ
յուն, հիվանդագին անշարժություն, «բարձր լեռներից» անկում դեպի քաղաքնե
րի հեղձուցիչ օդը: Ինտրան խոսում է նույն երեւույթների մասին, որոնց իր աշխա

23 Տես Ֆ . Նիցշե, Այսպես խոսեց Զրադաշտը, Եր., 2002, էջ 34-36:
24 Նիցշեն նկատի ունի հանճարների' ընդհանուրից տարբերվող բացառիկ նորարարությունը: Այս 

մասին Ինտրան եւս խոսում է «Ներաշխարհի» չորրորդ գլխում:
25 Փ . Ницше, Утренняя заря, (в книге “ Утренняя заря. П ереоценка всего ценного . 

Веселая наука” , М инск, 2003), с. 15.
26 Ֆ. Նիցշե, Բարուց եւ չարից անդին: Չաստվածների մթնշաղ, Եր., 1992, էջ 170:

տություններում անդրադարձել է Նիցշեն, եւ շատ հարցերում համամիտ է նրա հետ: 
Ահա եւս մի հարց. համատարած հակասականության եւ կեղծիքի մեջ քարոզվում 
է հավասարություն: Բայց սա անհատականության մահ է, «ամբոխի», «հոտային 
բնազդների» գերիշխանություն: «Կենսապայքար»-գոյության կռիվն սպանում է 
ներքին ազատությունր: Ինտրան այս հարցում եւս համամիտ է Նիցշեի հետ: Նման 
հասարակական պայմաններում, րստ Ինտրայի, ծնվում է հոռետեսությունդ Եթե 
հասարակական հարաբերություններր կարգավորվեին, չէին լինի մեծ հոռետեսնե
րդ Շոպենհաուերյան հոռետեսությունից բխում է «ամեն բանի վիշտր». «...րնդհա֊ 
նուր վիշտ մր կզգամ, ամեն բանի վիշտր» (էջ 64): Քանի որ «անձրեւի մոխրագույն 
ստվերն» է իջել ամենուր' շուրջր լցնելով տիեզերական վիշտ (այս պատկերավո
րությունն րնկալենք փոխաբերաբար' վերագրելով ներաշխարհին' մարդկային հո
գուն), Ինտրան առաջադրում է նոր բարոյականություն'բարու եւ չարի նոր րմբռնում, 
որր հնարավորություն կրնձեռի դուրս գալ անհույս հոռետեսությունից եւ մահվանր 
փարելու երազանքից: Մարդր պետք է բնությա՜ն դեմ պայքարի, այնինչ «անդուլ 
կռիվր... կզինվի մարդկային անհատներու, խումբերու միջեւ» (էջ 68), այնինչ կեղծ, 
ցուցադրական քարոզվում են սիրո գաղափարներ. մարդկանց միջեւ կենսապայքա- 
րր մարդկության խայտառակությունն է, մրցում պետք է ծավալվի «անհատակա
նության ամենամեծ գործնականացման» համար, այնինչ համատարած «աճում» 
են միմյանց պատճենող, կրկնող արարածներ: Անհատի բարոյական կատարելութ
յան ձգտումր նեղ, սահմանափակ խնդիր չէ, «անհատական բարոյականր» նույն 
«հավաքական բարոյականն» է, հետեւաբար ամեն բան պետք է սկսել մարդկային 
հոգուց'մեծ վերափոխություններ կատարելով այնտեղ. «Ա՜հ, արտաքին բնությունր 
նվաճած մարդր դեռ չի կրնար րնկճել ինչ որ ստացած է անկե վայրի, տարերային: 
Ներքին բնությունր դեռ աննվաճ, նախնական, կապրի դեռ մարդկության մեջ իբ
րեւ քարանձավի մր մեջ» (էջ 70): Իսկապես, թվում է' այսօր մարդր հօաօ 8ар1епэ 
է, այնինչ մեծամասնությունն իր հոգեկերտվածքով դեռեւս նեանդերթալյան մարդ 
է: «Ներաշխարհի» եսր' ներքին ես ֊ր , խորհում է գոյության կռվի «յառաջադիմութ- 
եան վրայ», թե ինչպես է նա «հաջողեցրել» բուն էութլունր սքողել «նենգութլան, 
խաբեության քաղաքավարությամբ»: Այսինքն'վերոհիշյալ հարցերում եւս Ինտրան 
համաձայն է Նիցշեի հետ եւ փառաբանում է նույն նիցշեական Գերմարդուն' փոք
րատառ մարդու հաղթահարումր, մարդու հոգեւոր ինքնակատարելագործումդ հո
գեւոր ինքնարարման ձգտումր27: «Ի±նչ է կապիկր մարդկանց համար: Ծաղրուծա
նակ կամ տանջալի ամոթ: Եւ ճիշտ նույնր պետք է լինի մարդր գերմարդու համար' 
ծաղրուծանակ կամ տանջալի ամոթ»28:

Ինտրան Նիցշեին համամիտ է նաեւ այլ հարցերում. օրինակ' հոգեւոր հորի
զոններ ունեցող անհատր «ծաղրելի ցնորակոծ մր» կթվա, այդպիսին նիցշեական 
«հաջողներու» մեջ (խոսքր բացառիկին հակադրված միջինների մասին է, որոնք 
մեծություններին րնկալում են ռեսենտիմենտով) չի կարող լինել առանց կողոպտ

27 Տե՛՛ս Մ. Շոլինյան, Նիցշեի «Գերմարդու» մեկնաբանության փորձ, «Բանբեր Երեւանի 
համալսարանի», 2003, թ. 3, էջ 35-46:

28 Ն. Նիցշե., Այսպես խոսեց Զրադաշտր, էջ 37:

վելու: Բոլոր մեծ բաները փոքրերի տիրապետության տակ են, այնինչ «փոքրերը 
մեծերի տառապանքն» են (իմա՛ բացառիկները բերում են նոր ուղի' ուղղորդելով 
մարդկության ընթացքը, նրանք տառապում են մարդու, տիեզերքի հանդեպ անօգ
նական մարդու համար եւ փնտրում ելք. օրինակ'Քրիստոսը): Այդ բացառիկները 
ներքին ինքնապայքարի մեջ են, որից լույս է բխում այլոց համար. Քրիստոսին խա- 
չեցին, այնինչ նա «դուռ», ուղի, լույս բերեց մարդկությանը: Հենց այստեղ նշենք, 
որ երբ «Ներաշխարհի» երկրորդ գլխում հոռետեսությունը հանգեցնում է մահվան 
երազանքի, ներքին ե ս ֊ր  կտրուկ ըմբոստանում է' ցավից վերածնվելով եւ վերա
դառնալով իրականություն'հարություն առնելով եւ բերելով «դուռ», «ուղի», «լույս»: 
Երկրորդ գլխի երկրորդ մասը լույսի, սիրո, Անեզրի, Տիեզերքի փառաբանություն է: 
Ինտրայի «Ներաշխարհում» ծավալվում է ոսկի հեքիաթ, որի առանցքը դառնում է 
ոգեղեն սերն առ Իռենան, առ բնությունը, Անեզրը'տիեզերականը: Աշխարհը լցվում 
է թռչունների ճռվողյունով. «ծաղիկներուն հեւերփնումներով շղարշված կանաչութ
յունները կխաղան»: «Գարունը, որ կզեղու դուրսը եւ հոգվույն մեջ կխռովի' կյան
քին գաղափարը կներշնչե, կյանքին արհամարհված, իսկանուշ գաղափարը կշաղե 
կնշուլհոսե մտքին մեջ, ու մեղմ, հինավուրց եղանակներ կզգամ ներսերես, արտաշ
խարհի դաշնակցությանց իդեացող արձագանքը եւ գարնային քաղցրությանց զու
գակից բերկրանքներու ճխալը կզգամ իմ սրտիս ալ մեջ, ինչպես անբավ հանրէութ- 
յան հոգվույն մեջ» (էջ 74): «Ներաշխարհի» հերոսը' ներքին, անտեսանելի ես ֊ր , 
հոգու խրախճանք է ապրում. նա թաթախվում է Իռենայի ոգեղեն սիրո գոյությամբ, 
ձուլվում բնությանը, օրհներգում կյանքը, նրա ներաշխարհում ցնծում է տիեզերքը, 
մարդու հոգին'որպես մի հյուլե, ձուլվում է Անսահմանությանը. Ատմա-ն (անհատա
կան հոգին) տենչում է Բրահման֊ին (գերհոգի)29: Ինտրայի «Ներաշխարհի» ես-ն 
իր միտվածությամբ դեպի Անճառը, Համայնականը, Միասնականը հիշեցնում է Ռ. 
Թագորի փիլիսոփայական քնարի «ջիբոն-դեբոտ» (բառացի' «Կյանքի աստվա
ծություն») կոնցեպցիան, որին իր «Գիտանջալի» (բառացի' «Զոհաբերության եր
գեր») ժողովածուում նա հանգեց վեդայական ուպանիշադների հիման վրա:

«Գիտանջալի»-ն, որ 1912 թ. լույս տեսավ անգլերեն' Ռ. Թագորի թարգմա
նությամբ եւ այնուհետեւ արժանացավ Նոբելյան մրցանակի, ներառում էր հեղինա
կի' նախորդ տարիների բանաստեղծական շարքերը, որոնցից հատկապես էական 
է 1901 թ. առանձին լույս տեսած «Նոյբեդդո» (բառացի' «Շնորհներ») շարքը, ուր 
Թագորր, հարազատ մնալով վեդայական իմաստնությանը, մարդուն դիտում է ողջ 
տիեզերքի միասնականության մեջ: Բրահմանը ողջ բնությունն է, միաժամանակ' 
համայնականը եւ Աստված, իսկ մարդկային հոգեւոր կայծը'Ատման, տիեզերակա
նի մասնակի դրսեւորում: «Գիտանջալի» ժողովածուում եւ հատկապես «Նոյբեդ
դո» ենթաշարքում մարդը միտում է անվերջության, մարդն իրեն զգում է բնության 
թրթիռ, ապրում է տիեզերքի համագոյության մեջ' մահվան միջոցով մի ձեւից մյու
սին փոխակերպվելու հավատով. մարդը հավատում է իր հոգու հավերժությանը: 
Ահա մի բանաստեղծություն «Նոյբեդդո»-ից.

29 Տե՛՛ս «Շրի Իշոպանիշադ», Մոսկվա, 1991 եւ «Բհագավադ-Գիտան ինչպես որ է», Լոս Անջելոս, 
1985, էջ 1094-1095:

Այն նույն հոսքը կյանքի, որ հոսում է ի մ  երակներում գիշեր ու ցերեկ, 
հոսում է տիեզերքում եւ պարում համաչափ:
Դա այն կյանքն է նույն, որ երկրի հող ու մոխրի միջով 
վերընձյուղվում է զվարթ թրերի մեջ անթիվ-անհամար խոտերի  
եւ զվարթաղմուկ ալիքներով լցվում'ծաղիկների ու տերեւների:
Դա նույն կյանքն է ա յն'ճոճվող օվկիանոսում ծնունդների եւ մահվան,

տեղատվության եւ մակընթացության օրորոցում:

Եւ զգում եմ ես հպվելով այս կյանքին, թե ինչպես են 
մարմնիս մասերը դառնում լուսափայլ, շողարձակ:
Եւ ես զգում եմ հպարտությունս այդ դարավոր բաբախից կյանքի '  

իմ արյան մեջ պարող30:

Այս տիեզերական ցնծությունը'լույսի, բույրերի, գույների, բարության, երջան
կության ծփանքը, շարունակում է ծավալվել նաեւ Ինտրայի «Ներաշխարհի» եր
րորդ գլխում, ուր այժմ երջանկությունն ընտրում է արբշիռ ցնծության նոր տարածք' 
գինետուն, որտեղ բաժակի «ալքոլեն բռնկած» «լույսերը կծփծփան»: «Միտքս կշնչե 
ալքոլին կիզանուտ լուսէությունր, ուր տառապանքի խավարներ կան հրահալած» 
(էջ 88): Ներաշխարհում դիոնիսյան անզուսպ ցնծություն է, հաճույքի գագաթնա
կետ, ե ր բ . հոգին լուծվում է Անհունի անեզրության մեջ. « .մ ի թ ե  Անհունը չէ  այն 
անպատում ու նշուլող համադրույթը, որուն կտարվիմ էովին» (էջ 89), երբ հոգին 
անցնում է իր էության սահմանները'խառնվելով Հավերժությանը:

Ինտրայի «Ներաշխարհի» ե ս ֊ր  եւս ապրում է տիեզերական ցնծություն, հե- 
թանոսապաշտ հոգեբանությամբ' մարդ-աստված միության ներդաշնակության 
հրճվանք, նա եւս թագորյան բնապաշտությամբ սեփական երակներում զգում է 
տիեզերքի հավերժական տրոփը, օվկիանի շնչառությունը, ծառ ու ծաղկի զվարթ 
աղմուկը: «Ներաշխարհում» այս ամենը' հոգու հրճվանքի տիեզերական ծփանքը' 
մարդու հոգում դիոնիսյան միտվածությամբ կիսաթմբիրի, վեդայական իմաստ
նության թագորյան վերաիմաստավորման' «ջիբոն-դեբոտի» թե հայ հեթանո- 
սապաշտ արիական կեցության արյան կանչի հաղթանակը ոչ այլ ինչ է, եթե ոչ 
զարթնածի հոգեբանության հասածի փախուստ իրականության ցավից, մահվան 
գիտակցումից դեպի երազանք-պատրանք, դեպի հոգու խաղաղություն եւ անդորր: 
Սակայն ներքին ե ս ֊ր  նորից սթափ նայում է իր շուրջն ու գինետան մի անկյունում 
«բացահայտում» մի ծերուկի, որ խոսում էր «Ներաշխարհի» հերոսի մեռած հոր մա
սին'ավելացնելով. «Լույսերու մեջ պառկի» (էջ 93): Բնապաշտ, հավերժապաշտ, 
տիեզերապաշտ ե ս ֊ն  ալեկոծվում է .  նախանձից, քանզի այս մարդր բախտա
վոր է անգիտակից հավատով, «այս մարդր գերեզմանին դանդիռր կմոռնա' լուսե

30 Հայ. թարգմ.' Մ, Շ.: Բանաստեղծության ռուսերեն թարգմանությունները տես Р. Тагор, 
Лирика, 1961г., էջ 67 (թարգմ. Ա. էֆրոն (այս թարգմանությունն ունի «Կյանք» վերնագիրր) կամ 
Р. Тагор, Собрание сочинений в 12 томах, т.4, М ., 1963, էջ 144 (թարգմ. Ն. Ստեֆանովիչ):

ղեն ցնորքներու մ ե ջ . Անդրագույն երանությունր կրնա՜ լույսր րլլալ ուրեմն. » (էջ 
93): Եւ տառապանքր, որ ծնվում է մարդու անցողիկության գիտակցումից, մահվան 
սթափ ներկայությունից, պիտի խեղդվի նորից: Եթե մինչ այս էջերն այն մոռացութ
յան էր տրվում տիեզերական լույսի, հրճվանքի ծփանքում, այժմ մոռացության է 
տրվում գինու բաժակում: Գինով արբենալր դառնում է ելակետ, որտեղից գինով
ցած հոգին նորից համայնական, տիեզերական ե ս ֊ի  մեջ մարդու ինքնության ազա
տությունն է գտնում:

Այսինքն' հավերժական վերադարձի փիլիսոփայական պտույտր գործում է 
նաեւ մարդկային հոգում: «Ներաշխարհի»' մինչ այժմ քննված հատվածներր թույլ 
են տալիս եզրահանգելու, որ Ինտրայի «Ներաշխարհի» ե ս ֊ր  ապոլոնյան եւ դիո
նիսյան նախասկիզբների միասնությունն է. ներքին ինքնազննումից, ինքնապատե- 
րազմից մեռնելով եւ հարություն առնելով'այդ հոգին լցվում է ապոլոնյան լուսափայլ 
ինքնախաբկանք-պատրանքով, երազով, իսկ մարմինն արբեցնելով «ալքոլով»' 
թմբիրի մեջ ձուլվում է տիեզերքին, բնությանը որպես հավերժության մի հյուլե: Հա
վերժական վերադարձի մահ-կյանք-ցավ-հաճույք դիոնիսյան երկփեղկվածությու- 
նր «Ներաշխարհում» դրսեւորված է ողջ խորությամբ: Երրորդ գլուխր լույսի հեթա
նոսական փառաբանում է, իսկ փառաբանման ուժր բխում է մահվան գիտակցումից, 
մարդու անցողիկության գաղափարից: Սակայն Ինտրայի' Անեզրության, Անհունի, 
Անսահմանի, որ նույն Լույսն է, փառաբանումր սոսկ վերացարկված ձոն չէ:

Չորրորդ գլխում բացահայտվում է ե ս ֊ի  աստվածային մաքրության եւ տիեզե
րական հյուլեայնության գաղտնիքր: Մաքուր, լուսավոր ե ս ֊ր  չի ապականվում իրե
րի աշխարհի արտացոլք պատկերներից, չի ներծծում դրանք, միշտ ողորկ է, հարթ 
եւ փայլուն: Նման հոգիներր դրանով իսկ տիեզերական Հավերժի, հավերժական 
էության նույնությունն են կազմում: Հենց այս հյուլեն էր' որպես երկրի վրա մարմնա
վորված մի մասնիկ, փառաբանում իր էության անսահմանությունդ Սրանով է Ինտ
րան բացատրում «աստվածների» միակությունն ու նույնականությունը'միաստվա- 
ծութլ ունր (ինչ էլ կոչվեն դրանք' Զեւս, Օսիրիս, Բրահման.), իսկ ներանձնանա
լու հակում ունեցող, աշխարհիկն իր ներսում չարժեւորող հոգին հենց Անսահմանի 
մասնիկն է: Ինտրան բացառիկ եզրահանգման է գալիս. փորձում է տալ հավատ
քի անհրաժեշտության գիտական բացատրությունը' ձեւակերպելով այսպես. «Ա՜հ, 
կրոնքներուն նպատակն է, քրիստոնեության նպատակն է ընդհանրացնել զմարդ: 
Իրավունք ունին անոնք, որ կերազեն անդրաշխարհի կյանք մը' լի երանությամբր 
բացարձակ վայելքին, որ Ամենայնին անպատրվակ տեսողությունն է, ճշմարիտ 
իմացողությունր.-յուրացումն է, համայնացման ենթադրած ու արտադրած ճանա
չումը» (էջ 102): Մարդու ե ս ֊ր  ձեւավորված չէ, ինքնագիտակցմամբ մարդր ձգտում 
է ինքնավերահսկման, ինքնահղկման, ինքնակատարելագործման: Ինտրան մար
դու մասին անում է եզրակացություններ, ամփոփումներ: Ինչպես նիցշեական Զրա
դաշտն է ցիրուցան, քաոսային վիճակում գտնվող մարդու ամբողջացում քարոզում, 
նույն կերպ «Ներաշխարհի» ե ս ֊ր  մարդուն դիտում է իբրեւ փոխանցում ձեւից իմաս
տին, տեսիլից դեպի խորհուրդ, եզակիից դեպի Ընդհանրականը'Անհունը, իրակա

նությունից դեպի գաղափարը: Ուրեմն'մտքի ամեն մի դրսեւորման մեջ կա իրական, 
նյութական մարդը: «Այն ա տ են. պետք չէ± խենթ ըլլալ միայն, խենթության տխուր 
ազատության հասած ըլլալ, հավատալու համար ներաստեղծված տեսիլին շրջա- 
պատող, ներկա իրականության» (էջ 105): Ռեմինիսցենցիայի հետաքրքիր դրսեւո- 
րում (հմմտ. նախորդ էջերում Նիցշեից մեջբերվածի հետ)'յուրօրինակ աճով, հավե
լումով. իսկապես, խենթի* իրականությունն է ռեալ, թե* «նորմալ» կոչվողինր, եթե 
ամեն բան հարաբերական է: «Ներաշխարհի» չորրորդ գլուխը խենթի հոգեբանութ
յան, խենթ-հանճար նույնության, խենթ-մահվան ընկալում, մահվան ելակետից 
ե ս ֊ի  ձուլում անեզրությանը հարաբերությունների քննություն է, ուր Ինտրան փոր
ձում է համադրել իր օրերի փիլիսոփայության (հատկապես Նիցշե), հոգեբանութ
յան (հատկապես Ֆրոյդ, Յունգ...) եւ գիտության տարբեր ճյուղերի փորձը: Նրա 
ամփոփումները ժխտում են ռացիոնալ ճանաչողության փորձը եւ գերադասում ին
տուիտիվ փայլատակման ներրմբռնողականությունր, որն այսօր էլ շատ բարձր է 
գնահատվում գիտության մեջ. «.Փորձին սահմանափակումը չի գոհացներ մտքին 
դեմհանդիմանությունր, եւ մարդ խորհրդածել սովորելե առաջ կզգա» (էջ 103): 
Չմոռանանք նաեւ, որ Ինտրան ինքն իրեն բնորոշել է այսպես. «Ինտրա բոլորովին 
դեմհանդիմական (տէաճք) իմացականություն մ  է» (էջ 329):

«Ներաշխարհի» հինգերորդ գլուխն սկսվում է նիցշեական «Մանուկ է դարձել 
Զրադաշտը» տողում ամփոփված հոգեբանության վերլուծությամբ:

Մանկական տարիքում շաբաթ երեկոները եկեղեցի գնալուն եւ վաղվան' Կի
րակիին' որպես տոն, տերունական օր, նախապատրաստվելը հոգեբանորեն բա
ցատրվում է հասուն մարդու հետադարձ հայացքով' զարթնածի արժեւորումով: 
Ծերությունը հակված է հոգեբանական ռեգրեսիայի31' բարու եւ չարի իմացության 
բարձունքից հետ մղվելով դեպի սկիզբ' մանկություն' դրանով իսկ փարելով պատ- 
րանք-երազանքի: Ինտրան խոսում է երանության երկու վիճակի մասին' մանկան 
ազատության եւ ծեր մարդու հոգու խաղաղության, բայց ընդգծում է, թե ինքը «շա
տոնց կորսնցուցած» է իր ազատությունր, նաեւ հեռու է «խաղաղութենեն»: Այնու
հետեւ պարզում է ասելիքը' բնութագրելով սեփական ներաշխարհը: Նա նշում է, 
որ դեռեւս հասուն տարիքում չէ (չմոռանանք, որ «Ներաշխարհը» գրվել է մոտա
վորապես քսան տարեկանում), բայց ներսն էլ մանկան անմեղություն չկա: Այնքան 
է հասուն, որ փորձում է արգելել ապականված արտաշխարհի («ներաշխարհի» 
հականիշ իմաստով) մուտքն իր հոգի, որ հոգին չաղտոտվի, բայց եւ դեռ մեղավոր 
աշխարհն ու մարդուն ներելու եւ սիրելու չափ վճիտ չէ այդ հոգին: Այս հոգեբանութ
յունը հասկանալուն օգնում են Գողգոթայի վրա խաչված Հիսուսի բառերը. «Հայր,

31 Ռեգրեսիա (լատ. ^е8^еտտ^о-հետադարձ շարժում, նահանջ)-անձի հոգեբանական նահանջը, 
վերադարձը մինչեւ իր զարգացման նախորդ փուլերը: Երազներում եւ նեւրոզներով տառապելիս մոտ 
հոգեբանական նահանջը կատարվում է ինքնաբերաբար, իսկ գիտակցական վիճակում առողջ մարդր 
հոգեբանական նահանջ է ապրում ուժեղ եւ խոր ֆրուստրացիաների պատճառով: Հոգեբանական 
ռեգրեսիան մարդուն «փրկում» է: Երեւույթր հիանալի գեղարվեստական ձեւակերպում ունի 
Հովհաննես Հովհաննիսյանի պոեզիայում'

Ա՜խ, տվե՜ք ինձ քաղցր մի քուն'
Կյանքից հեռո՜ւ սլանամ ...

ներիր դրանց, որովհետեւ չգիտեն, թե ինչ են անում» (Ղուկ., ԻԳ 34): Այս բառերն 
ասված են ներսր, ներաշխարհը կատարյալ եւ անսահման սիրով լեցուն հոգով մե
կի' Քրիստոսի' Աստծո որդու կողմից, որից ճառագում էր լույս, սիրո ջերմություն: 
Այդ ջերմությամբ էր նա նայում աշխարհին' ամենքին եւ ամեն ինչ իր բարձունքից 
ողողելով անսահման ներողամտությամբ, գթառատությամբ, ողորմածությամբ., 
ինչին դեռ չի հասել «Ներաշխարհի» ես-ր: Նա արդեն այնքան հասուն է (չնայած 
իր ապրած երկու տասնամյակին), որ կորցրել է մանկան ազատությունը եւ ծերու- 
նու հասունությամբ որոնում է խաղաղություն, հոգու անդորր: Նա գիտակցում է, որ 
ներհայեցողի, մենասերի, ինքնապատերազմողի իր հայացքն այլեւս «տղեկի» չէ, 
այն երեխաների, ովքեր զվարթ լույսերի մեջ երգում են կիրակմուտքին. իր նմանի 
տեղը ծերուկների «մեջ կորսվիլ»-ն է (էջ 130): Այս գերհասուն ներաշխարհում նո
րովի են իմաստավորվում մանկության տարիներին եկեղեցում երգած շարական- 
աղոթքներր, յուրաքանչյուր տող, բառ նոր իմաստ է ստանում, քանի որ իմաստա
վորվում է հասուն գիտակցությամբ: «Ներաշխարհի» հինգերորդ գլուխը բացառիկ 
հոգեբանական խորություն ունի. նախորդ շարադրանքն ասես սրա նախապատ
րաստությունն էր, այս գլխում ամփոփվում է «Ներաշխարհի» բուն ասելիքը' մարմ
նականից անցում հոգեւորին, սեփական հոգու բաղադրությունը գիտակցելով ինք- 
նագիտակցմամբ եւ հզոր ինքնակառավարմամբ հանգում է Քրիստոսին' Փրկչին' 
հավիտենական Լույսին: Աղոթքների տարբեր հատվածների զուգորդմամբ Ե ս ֊ի  
խորխորատների զննումը «Ներաշխարհի» հերոսի հոգում արթնացնում է հավիտե
նական բաների խուլ հեռազգացություն: Քրիստոսի դեմ ես-ն իրեն զգում է թերի, 
անկատար: Ե ս ֊ն  ունի այնպիսի զգացողություն, կարծես իր անկատար, մարդկա
յին գոյությամբ նրան սպանողներից մեկն էլ ինքն էր, եւ Քրիստոսի լուսափայլ տա
ռապանքը հալածում է նրան: Գիտակից, գերհասունացած հոգին, որր զանազանում 
է մասնավորված, տիեզերական ընդհանրությունը, տիեզերական լույսը կորցրած 
իր ես-ի ապականությունն անսահման բարության խորհրդանիշի' Որդի Քրիստո
սի (ոչ վարդապետ֊ուսուցիչ-մարդու)' որպես անսահման լույսի եւ կատարելության 
հանդեպ, նրա աստվածային, ոչ մարդկային բնույթի հանդեպ, այն բնույթի, որով 
նեխող իրականությունը փոխվում է աղոթքի լույսի, նեխման թշվառությունը' Աստ- 
վածագիտության (Աստվածագիտություն-ր Աստծուն գիտենալ-ճանաչել իմաս
տով) երանությանը, պատրաստ է մեռնել նրա համար, քանզի նրա ժամանակնե
րում չի ապրել, իսկ եթե ապրեր նրա կողքին, նրա օրերում, կմեռներ նրա լուսափայլ 
ներկայության եւ իր հոգու մռայլի հակադրությունից:

Ես-ի ինքնավերլուծումները վեր են հանում մարդկային, չափազանց մարդկա
յին, հողեղեն ե ս ֊ի  ամոթը, որ ավելի մանր ու չնչին է երեւում հրեշտակացած Աստծո' 
Քրիստոսի' տիեզերական լույսի անիմանալի վիհերի միահամուռ կենտրոնացման, 
խտացման կիզակետի առաջ: Անհունի' նման նարեկացիական րնկալմամբ «Նե
րաշխարհի» ե ս ֊ր  արցունքների խորքից լցվում է վերակենդանության, փրկության 
գաղափարի աստվածային լույսի թեթեւությամբ' Քրիստոսի փրկչությամբ: Ողջ 
հինգերորդ գլուխը «գիտակցության, ինքնաճանաչման զարհուրելի ու մահացու 
աճումով մը» (էջ 134) եկեղեցու ներսում թեւածող աղոթքների րնկալում-վերլուծութ-



2010 Ա ԻՆՏՐԱՑԻ «ՆԵՐԱՇԽԱՐՀԸ» 93

յուն է, անգիտակից-անմեղ միամտությունից' կրոնական դիտանկյունից «երախա» 
հոգեբանական վիճակից, հոգեւոր հասունացման' հոգու ավազանում մկրտության 
հասնելու պատմություն: Այսպես է մարդր մկրտվում Քրիստոսով, այսպես է մար
դր վերածնվում, լցվում նոր լույսով: Ինքնըստինքյան հասկանալի է դառնում նաեւ 
եկեղեցում թաղի արբեցող ծերունիներից մեկի հայացքում մեռած հարազատ հորը 
«հայտնաբերելր»: Հուշերր հետ են տանում. կենդանության օրոք հայրր չէր հանդի
մանում, նայում էր լուռ, եւ դա ավելի ծանր էր: Իր սիրով տիեզերքը ողողած Աստ
ված էլ նույն բարեգութ հայրն է, եւ աղոթքի բառերը' «Հայր գթած», նոր իմաստ են 
ձեռք բերում: «Ներաշխարհում» զուգորդումները վեր են հանում զանազան հոգեբա
նական իրավիճակներ, կատարվում են նոր բացահայտումներ. իր թելադրանքով, 
պարտադրանքով Հայրն ինքն Օրենքն է. նա որդու մեջ սրբագրում է ինքն իրեն: 
Իսկ ե±րբ է մեռնում հայրը մարդու մեջ. թերեւս այն ժամանակ, երբ լիովին գիտակ
ցելով սեփական ես ֊ր ' մարդ այլեւս նրա կարիքը չի ունենում: Դա այն պահն է, որր 
«անհատական զարգացման բարձրագույն աստիճաններն ու գիտակցության լիա- 
գույն երեւումը կորոշե» (էջ 141): Որդին հոր վերածնունդն է: Հոգեբանական վեր
լուծությունները հաջորդում են միմյանց. «Բայց խունկով լեցուն եմ, մահվան գաղա
փարով մր լեցուն եմ: Մահվան ահագին տրտմությունը կզգամ, որ մահվան կարոտի 
կնմանի» (էջ 144): Իրականության անհեթեթության ֆոնին ավելի են արժեւորվում 
աղոթքը, եկեղեցին'«թերեւս ճշմարիտ բաները» (էջ 144): Գերիմաստնացած հոգին 
շարունակ կասկածանքի մեջ է. ուրեմն աղոթքն ու եկեղեցին եւս «թերեւս ճշմարիտ 
բաներ» են. ճշմարտության փնտրտուքում տիեզերական անգոյության, անէության 
փառաբանումը եւս ցնորք ու պատրանք է' հոգու ցավը մեղմող ինքնօրորում' ի հե
ճուկս ամեն անկյունից նայող մահվան: Եւ ահա ես-ր նորից իր խցում է, իսկ սեղանի 
ծաղկամանից նրան է նայում թունավոր բանգ ծաղիկը'մահվան խորհրդանիշ: Նո
րից մարդկային ներաշխարհի երկփեղկում, տառապանք, նորից կողք կողքի կյան
քը եւ մահը, մահը եւ սերը, պատրանք-երազանքր եւ մահը: «Ամենօրյա դառնության 
մր մեջ» (էջ 144) մահվան' բանգի հետ երես առ երես մնալով սենյակում' աճյունա
փոշու եւ արցունքի շաղախից շինված բույսի հանդիման հոգին լցվում է քավության, 
ինքնամաքրման, սրբագործման տենչով: Հոգեւոր այն անսահմանության' «անդ- 
րագույն վիճակի» զգացողության համեմատ, որ ունենում է ե ս ֊ր  նման պահերի, 
տիեզերքը խտանալով վերածվում է մի կետի: Ներսում ծփում է ինքնամերժման, 
ինքնածնման, ինքնահղկման, ինքնարարման դարավոր, տեւական տիեզերական 
խռովքը, որր հանգեցնում է համագոյության մեջ աշխարհայնությունը մեռցնելու, 
վերսլացման, անէացման, տիեզերքին խառնվելու, լույսի վերածվելու ձգտման: «Եւ 
ծառայեի, կըսեմ անցորդներու, որք մոռնային զիս» (էջ 145): Ինտրան նկատի ունի 
սրբերի թաղման այն կարգը, համաձայն որի' նրանք թաղվում էին եկեղեցու ներսում 
կամ շուրջը, որպեսզի իրենց անանուն, աննշան սալաքար շիրմաքարերով մահից 
հետո անգամ ծառայեին անցորդներին...

Կարծես «Ներաշխարհի» ե ս ֊ր  կրկին ապրեց մահվան սթափ ներկայությու
նը: Հինգերորդ գլուխն ավարտվում է նոճիներին ուղղված ձոնով, նոճիներ, որոնք 
այս անգամ դառնում են ինքնասուզվող ներհայեցողի' դեպի խաղաղվածությունր

հոգու վերսլացման խորհրդանիշ: Այն դառնում է մահկանացության'դեպի «լուսան
յութ Հավերժությունն» ունեցած ձգտման խորհրդանիշ: Իբրեւ մեռած եւ վերածն
ված էակներ' նոճիները գիտեն Հանգստի աստղալի խաղաղությունը, որին մարդը 
հասնում է իր էության նյութը լուծելով տարածական նյութի մեջ: Ի դեպ' նոճին, որն 
այնուհետեւ գլխավոր խորհրդանիշ է դառնալու նաեւ «Նոճաստան» ժողովածուում, 
Ինտրայի կողմից պատահական չի ընտրված: Այն Աիդ եզերքի սրբազան ծառն 
է32, որն իր սլացքով դեպի երկնի անհունը հենց խորհրդանշում է երկրայինի եւ երկ
նայինի կապը, երկրային գոյությունից հոգու փոխանցումը անտեսանելի ոլորտ: Ե՜ւ 
«Ներաշխարհում», ե՛ւ «Նոճաստանում» մահվան գաղափարը հանգիստ չի տալիս 
ներքին ես ֊ին: Իմաստուն հոգին որոնում է կյանքի իմաստը, մահվան խորհուրդը, 
փորձում րմբռնել դրանք:

«Ներաշխարհի» վեցերորդ գլխում բանգ-մահր լայնորեն տարածում է թեւերը' 
շուրջը սփռելով իր սառը ներկայությունը: Այդ սառը շնչից ես-ի ներաշխարհում զու
գորդումներ են արթնանում'կապված հոր մահվան հետ: Այդ ժամանակ ինքը Եգիպ
տոսում էր' բուրգերի հովտում: Ինչպես բանգը' բուրգերը եւ Սֆինքսը եւս դառնում են 
մահվան խորհրդանիշ:

Ինքնասուզման հակված ե ս ֊ր  ձգտում է հասկանալ բուրգերի, Սֆինքսի խոր
հուրդը: Նա ուզում է հավատալ, որ մահից հետո այլեւս ոչինչ չկա. այդ դեպքում 
ի±նչ իմաստ ունի նյութական, իրերով լի աշխարհը: Չէ± որ այդ դեպքում «մտածումն 
ու կենցաղը» հակասում են իրար: Ինտրան, կրոնական իմաստով, չի հավատում 
հանդերձյալ կյանքին, բայց լինելով բնութենապաշտ' հավատում է ձեւերի հավեր
ժական փոխակերպումներին, էներգիայի' մի ձեւից մյուսին անցնելուն: Այստեղից 
էլ բխում է մարդու' մահվանը հաջորդող հարության նկատմամբ հավատը, քանի 
որ վերածնունդը, անմահությունը, եթե անգամ պատրանք-երազանք է, իմացա
կան ինչ֊որ խորհուրդ է պարունակում, դրանում ինչ֊որ իմաստավորված բան կա, 
մինչդեռ «իդեալե, անդրատենչութենե, Աստուծմե թափուր կյանքի պետքին մեջ' 
լոկ սկզբնական անասնութլուն մը, կույր, բիրտ, երանավետ» (էջ 157-158): «Երբ 
մտածման էությանն համեմատ կյանք մը չկա բնավ, կա՛մ պետք է անասնանալ կամ 
մեռնիլ» (էջ 158): Մարդը պետք է որ հարություն առնի, պետք է հավատալ դրան, 
հակառակ դեպքում ինչպես դիմանալ «հորս մահվան չափազանց տառապեցնող» 
ահագնությանը, եւ ինչպես խուսափել, փախչել հետապրնդող այս ցավից: Դեռ 
«Գիլգամեշի» հերոսն էր կյանքի անապատում իմաստ որոնում սարսափահար, 
քանզի դեմ առ դեմ տեսել էր մահը. կորցրել էր ընկերոջը' էնկիդուին, եւ աղոթքի 
պես երկյուղած շշնջում էր. «... էլ ինչպես ես լռեմ, ինչպես խաղաղվեմ, Ընկերս սի
րելի հող է դարձել»33:

Կյանքի եւ մահվան շուրջ մարդու խորհրդածությունները գալիս են դարերի 
խորքից: Մարդը դրանց է պարտական փիլիսոփայական եւ կրոնական զանազան 
ուղղություններ, արվեստ, մշակույթ. ունենալու համար: Տարբեր կրոնական ուղ

32 Տես Пифагор, Золотой канон, Фигуры эзотерики, М ., 2004, էջ 275:
33 «Հին Արեւելքի պոեզիա», Եր., 1982, էջ 151 («Գիլգամեշ»):

ղություններ տարբեր աշխարհայացքների հետեւանք են: Հայտնի է, որ Ինտրան 
տարվել է ադվենտիստների յոթերորդ օրվա կամ շաբաթականների ուսմունքով, 
որի սկզբունքներից մեկն էլ հավատն է մարդու մահկանացու լինելու, հանդերձյալ 
կյանքի չգոյության, մարմնի ոչնչացման, իսկ հոգին տիեզերական լույսին ձուլվելու 
մասին, եւ հավատում են Քրիստոսի երկրորդ գալստյամբ հոգու հարությանը: Տեսա
կետ, դիրքորոշում, որ շատ մոտ է բնութենապաշտությանը: Մահկանացու լինելու 
գիտակցությունը մարդուն բերում է անսփոփ ցավ, վիշտ: Եթե անգամ հարություն 
չկա, մարդն ունի Աստծո կարիք: Ինտրայի «Ներաշխարհի» ես ֊ր , քննելով մահ
վան երեւույթր, գիտակցաբար, ոչ կույր հավատով, խոր բանականությամբ մահ
վան գաղափարից փախուստի է դիմում դեպի անմահության հովիտ' Աստվածային 
անեզրություն: Քննվում է անմահություն-պատրանք-երազանք հարցը: Խնկի հոտր 
ծնում է զուգորդումներ' մահվան հոտ, մահը' նոր զուգորդում' բուրգերի եւ Սֆինքսի 
առեղծվածը:

Հին Եգիպտոսում մարդու նյութականությունն իմացական փաստ էր: Նրանք 
գիտակցում էին, որ մարդր բնության վերջնարտադրանքն է, որր, նյութական լինե
լով, օժտված է նաեւ իմացականությամբ: Նրանք գիտեին նաեւ, որ մարդուց Մարդ 
ընկած է ինքնազարգացման ուղին: Հին Եգիպտոսում նաեւ գիտեին, որ մարդկային 
հասարակությունը եւս պետք է լինի գիտակցության եկած, ինքնաճանաչող սինթեզ 
մեծատառ Մարդը: Եւ պատահական չէ Սֆինքսի խորհրդանշական գոյությունը: 
Առյուծի մարմնով, թռչնի թեւերով, կնոջ գլխով եւ կրծքով Սֆինքսը խորհրդանշում 
էր գազանից առյուծի կամքով մտքի թռիչքի թեւեր ունեցող ներքին կատարյալ 
մարդու' Մարդու ծնունդը: Ինչպես հայտնի է, Սֆինքսը «նստած» է բուրգերի մոտ: 
Աշխարհի չորս ծագերը խորհրդանշող չորս բուրգերը կազմում են միասնություն'դե
պի երկինք իրենց միտվածությամբ:

Ինչ է բուրգը:
Թե' եգիպտական, թե' հնդկացիական բուրգերը «լեռներ» են, որոնց հիմքում 

թաղված են ինչ-ինչ անձինք, այսինքն՝ բուրգի հիմքը խորհրդանշում է մահը, իսկ 
նրա տեսքը՝ վերսլացումր դեպի երկինք եւ ահռելիությունը, հուշում է հոգեւոր բա
ցառիկ հասունություն' հոգեւոր «լեռ»: Եթե բուրգում թաղվածը քուրմ է, ուրեմն նա 
պատերազմազարթնած Վահագն, Միհր, Ս. Կույս Մարիամ է, որր մահից հետո 
«բռնել» է Աստծո հավերժությանը ձուլվելու ուղին: Իսկ եթե այնտեղ թաղված է 
աշխարհիկ անձ (թագավոր, փարավոն . ) ,  ուղիղ իմաստով «լեռ» կառուցելով (հո
գեւորի փոխարեն)' նպատակ է հետապնդվել այդ «ուղով», «ճանապարհով» բարձ
րանալ առ Աստված: Այսինքն' բուրգը խորհրդանշում է հոգեւոր «լեռ», որով հան
գում են Աստծո լույսին, ուրեմն եւ անմահության34:

Մահվան ցավից, կյանքի ունայնության գիտակցումից մարդու հոգեւոր 
վերսլացման խորհրդանիշն է բուրգը կամ «լեռը», որով ձգտել են հասնել ուղուն, 
ճանապարհին, դաո-ին, սամսարին' առ Աստված: Բուրգերը ուղիղ իմաստով «լեռ»

34 Տես Մ. Շոլինյան, Կյանքի փիլիսոփայությունը եւ ժ Թ  դարավերջի - Ի դարասկզբի հայ 
գրականությունը, Եր., 2006, էջ 69-82:

խորհրդանիշի մարմնավորումն են, որոնք խորհրդանշում են մահվան եւ կյանքի, 
ցավի եւ հրճվանքի փոխկապակցությունը'ամեն ինչի հավերժական վերադարձը: 

Շատ խոսուն են հատկապես եգիպտական բուրգերը, քանի որ դրանք կառուց
ված են հենց իրական անապատում, այնինչ փոխաբերական իմաստով օգտագործ
վող «կյանքի անապատ» բառակապակցությունը նշանակում է հենց ունայնություն: 
Իրական կյանքի ունայնության ցավից մարդու հոգին միշտ փնտրել է Աստծո ուղին, 
միշտ ունեցել է Աստծո կարիք, եւ բուրգերի հավերժությամբ ապագա սերունդներին 
է փոխանցվել կյանքի ոչնչից, մահվան սարսափից հոգեւոր կատարելագործումով 
Աստծո ուղին բռնելու, Աստծո ճամփով ապրելու խորհուրդը:

Բուրգերը խորհրդանշում են մարդու երկրային կյանքի իմաստը' բռնել դեպի 
Աստծո լույսը տանող ուղին, քայլել աստվածային ճշմարտության ճամփով, ինքնա- 
պատերազմով զարթնել եւ մահվան գոյության ցավից սթափվելով, ըմբռնել մարդու 
կյանքի իմաստը այս երկրային ուղիներում, այն է' հոգեւոր ինքնակատարելագոր
ծում, հոգեւոր մաքրում («սուրբ» բառի նախնական իմաստով' սրբված, մաքրված), 
հոգու վերսլացում առ հավիտենական լույս' Հայր Աստված: Իզուր չէ, որ եգիպտա
կան բուրգերի հիմքում' կյանքը եւ մարդկային հոգին խորհրդանշող լաբիրինթո
սում, թագավորում է մահը, որի' ցավից ու խավարից բզկտվող մարդկային հոգին, 
գերհասունանալով, մաքրագործվելով եւ ահագնանալով որպես ներքին «լեռ», որ
պես խորհրդանշական բուրգ, միտում է դեպի Աստված, դեպի աստվածային արդա
րություն եւ լույս: Իսկ բուրգերի մոտ Սֆինքսն է' որպես ինքնարարման խորհրդա
նիշ, որն ավանդվել է ապագա սերունդներին: Եւ իզուր չէ նաեւ, որ հնդկացիական 
բուրգերից մեկի անունը թարգմանաբար նշանակում է ճանապարհ առ Աստված: 

Ինտրայի «Ներաշխարհի» ե ս ֊ր  եւս բուրգն ընկալում է որպես երկրային 
«անհուն զերոյին» գիտակցականացում, փոխակերպում քարակերտ աղոթքի: 
«Աշխարհի հսկայական ու հավերժական ոչնչության Գիտակցությունն էին անոնք, 
Հավիտյանին հայեցողության համար հավիտենապես հոն կեցած, առասպելացած: 
Եւ, անշուշտ, Սֆինքսը կանգներ էր զանոնք» (էջ 169): Ալ ո, սֆինքսի պարտադ
րանքն էր մարդու կյանքի իմաստը սիմվոլացնել ճարտարապետական մոնումեն
տալ կոթողի այլաբանական իմաստի մեջ'վերսլացում երկինք' ծայրագույն կետում 
ես֊ի'բոլոր ես-երի միագումարի ձուլում Անսահմանությանը, լույսին' «արփիին»: 

Դեռ «Ներաշխարհի» առաջին գլխի քննությունից էր երեւում, որ ինքնասույզ 
ներհայեցողր «երկնելու», «ծնելու» է ճշմարիտ «ուղի», «դաո», «սամսար», «դուռ» 
(«դուռ» էին եւ'Դիոնիսոսր, եւ՛Ապոլոնր, եւ'Քրիստոսը.): Մահվան եւ սիրո, մահ
վան եւ պատրանք-երազանքի, ցավի եւ հաճույքի հակադրամիասնությունր, որր 
մենք բնորոշում ենք որպես դիոնիսյան երկփեղկվածություն35, Ինտրայի «Ներաշ
խարհ» արձակ պոեմի կամ Ессе 4օաօ-ի բախման առանցքն է, բախում, որ «ծավալ
վում» է ներաշխարհում, այնուհետեւ վերաճում ինքնամաքառման, ինքնապատե- 
րազմի, իսկ հանգուցալուծումը հանգեցնում է հոգեւոր «հարության»'արեւի ծագման'

35 Տե՛՛ս Մ. Շոլինյան, Հեթանոսապաշտության արմատները եւ Ի դարասկզբի հայ 
հեթանոսականությունր. «Նորք», 2005, թ.1, էջ 122-132:

հոգու խաղաղության, քանի որ հոգու երկունքն ավարտվում է ուղի, ճանապարհ, 
դուռ ծնելով' Վահագնի ծննդյամբ, Քրիստոսի ծնունդով' նոր բարոյականության 
կամ ապաբարոյապաշտության ծնունդով: Ի*նչ «դուռ» է բերում Ինտրան թանձր 
ցավից բխող ներքին տառապանքով:

Նա ենթադրում է հասարակական նոր հարաբերություններ, ուր ոտնահար
ված չէ մարդու ներքին ազատությունը: Այդ նպատակով պետք է մարդուն կրթել, 
դաստիարակել այնպես, որ զարգացվի նրա անհատականությունը, նրա էության 
«բովանդակությունը», ինչը սնվում է ճշմարտությունից, տիեզերական լույսից, որ
պեսզի նման անհատականություններն իրենցից ճառագեն լույս, բարություն, բարձր 
բարոյականություն, ինչը բխելու է ներքին ազատությունից: Այս հարցին Ինտրան 
գրեթե նույն դիտակետից է նայում, ինչ Ռ. Շտայներր, որր գրում է. «... մարդկութ
յան ամբողջ բարոյական կյանքը ազատ մարդկային անհատների բարոյական 
երեւակայության պտուղների հանրագումարն է»36: Ինտրայի պահանջը եւս նույնն 
է. դաստիարակել բովանդակության մարդ, այնինչ ամենուր իշխում է ձեւր' պա
ճուճազարդ, շպարված կեղծ բարոյականության արտաքին քողը: Ներքին մարդր 
հղկելու, ինքնարարման վերջնակետր հավատն է առ Աստված, հավատն անսահ
մանի, տիեզերականի, հավերժականի մի մասնիկ հանդիսացող սեփական էության 
եւ աստվածայինի նույնության նկատմամբ. մարդր պետք է ձգտի կատարելության, 
որի ուղին ինքնակերտումն է: Կարող է թվալ, թե այս հարցում եւս Ինտրան նիցշեա- 
կան «կյանքի փիլիսոփայության» կողմնակից է' ապաբարոյականության նիցշեա- 
կան փառաբանմամբ: Բայց այդպես երեւում է միայն առաջին պահ:

Ինտրան մատնացույց է անում մարդու կատարելագործման աստվածային֊ 
տիեզերապաշտ ուղին, նա կողմնակից է թեկուզ ինքնախաբկանքի, քանի որ գերա
դասում է Աստծուն ապավինելու հոգու խաղաղությունը: Նույն դիտանկյունից էր 
աշխարհն ընկալում նաեւ Հովհ. Թումանյանր37: Այնինչ Ֆ. Նիցշեի Գերմարդը հո
գեւոր հասունացման այն որակն է, որին մարդր հասնելու է առանց աստվածների 
միջնորդության, կրոնի զսպաշապիկը մի կողմ նետած, սեփական ուժերին ապա
վինած: Նա ինքնակերտմամբ ինքն իրեն է աստվածացնելու ապագա դարերում' 
առյուծի կամքով ազատագրվելով սֆինքսի խորհրդանիշով դրսեւորված կենդանա
կանից եւ ճախրելով մարդկային բարձր բարոյակնությամբ ու հզոր մտքով:

Նույն տեսակետին էր Ավ. Իսահակյանր. դա է փաստում ոչ միայն նրա «Հի
շատակարանը», այլ նաեւ գեղարվեստական ստեղծագործությունը, օրինակ' Աբու- 
Լալան, որր դեպի նիցշեական Գերմարդ ձգտման երազանք է38: Այսինքն'Ինտրան 
«Ներաշխարհ»-ում ինքնատիպ համադրում է կատարում. նա գտնում է, որ մարդը' 
որպես տիեզերականի մի հյուլե, ներքին ինքնակատարելագործմամբ պետք է միտի 
միաձուլման տիեզերական «արփիին», որր բոլոր ժամանակների բոլոր աստված
ների համադրումն է' իբրեւ մեկ միասնական էութլուն եւ լույս' Աստված' բնութլ ան

36 Ռ. Շտայներ, Ազատության փիլիսոփայություն (ժամանակակից մի աշխարհայեցողության 
հիմունքներ: Հոգեկան դիտարկման արդյունքներ ըստ բնագիտական մեթոդի), Եր., 1998, էջ 167:

37 Տես Մ. Շոլինյան, Լ. Շանթի «Հին աստվածներ» դրաման, Վանաձոր, 2002, էջ 106-115:
38 Անդ, էջ 102-106:

արարիչ, ամեն ինչի աղբյուր (այսինքն' ճշմարտության որոնմամբ, ներքին համոզ- 
մամբ Ինտրան հանգում է էկումենիկ' միասնական եկեղեցու գաղափարի' կրոնների 
մերձեցման եւ միակ ճշմարտի' Տիեզերական Արարչագործ Ուժի պաշտամունքի, մի 
բան, որին այսօր ձգտում են աշխարհի բոլոր առաջադեմ ուժերը), իսկ մարմինը պի
տի ապրի առողջ կենսակերպով' իրերի աշխարհի, սիրո վայելման առողջ կենսա
պաշտությամբ :

«Ներաշխարհը» եզրափակող վերջին երկու գլուխներն արեւելյան հեշտութ
յան խորհրդանիշ «քաղաքի» կյանքի նկարագիր են (արեւելյան հեշտանքը, ինչպես 
ամեն հաճույք, որի մասին խոսվում է «Ներաշխարհ»-ում, պետք է ընկալել որպես 
հոգեւոր երեւույթ. Ինտրայի խոսքը երբեք մարմնականի մասին չէ):

«Գիշեր եւ հուշեր»-ի տառապանքին հաջորդող տերյանական «Ոսկի հեքիա
թի» լույսերն են ծփում այստեղ. «Ներաշխարհի» ես-ր մահվան հովտից' բուրգե
րի հովտից, վերադառնում է «քաղաք», մահից վերադառնում է դեպի կյանք: Ես-ն 
ապրում է չարենցյան «Ողջակիզվող կրակի» «Իրիկունը» ենթաշարքի մահվան 
զգացողության փոխակերպումը հոգու առավոտի («Առավոտ» ենթաշարք): Իսկ 
եթե չարենցյան մահ-հոգու վերածնունդ անցումն իրականացվում էր «Վերադարձ» 
օղակով, Ինտրայի ես-ր եւս ապրում է վերադարձի խնդություն: «Իռենա»-սեր 
խորհրդանիշը դառնում է միակ իրականությունը, ես-ր հոգու խրախճանք է ապրում: 
Ռեմբոյական թափառումը'որպես կյանքը ճանաչել-վայելելու, ողջ տիեզերքը'իբրեւ 
հայրենական տուն ընկալելու երազանքը (որր նույն իմաստով բնորոշ է նաեւ Տեր
յանի «Ոսկի հեքիաթին») դառնում է նաեւ «Ներաշխարհի» լույսերով արբած ես-ի 
երազանքը, եւ նա աղոթքի մեջ կամենում է խմբագրում մտցնել. «Ողորմեա, Տէր, 
ամենայն աշխարհի, վշտացելոց, ճանապարհորդաց, ապաշխարողաց, եւ հոգւոցն 
հանգուցելոց: Ինչու’  համար, մե՜ծ աղոթող որ ես' չես հիշեր տարփավորները: Միթե 
օտա՛ր են անոնք այն տողումեն. անոնք որ, անգիտակից, հավիտենության կձգտին, 
ներդաշնացման, կատարելացման գերագույն վիճակի մը զհետ անձկագին: Ո'վ 
Տեր, ողորմե տարփավորներուն, թափառական ու սարսռագին տարփավորներուն. 
վասնզի իրիկուն է. վասնզի Քեզի հառելու կատարյալ եղանակ մ՜է Սերը» (էջ 184): 
«Ներաշխարհի» ե ս ֊ր  ամբողջանում է որպես մեկը, ով երազում է վայելել «տար
փավորի» կյանք: Իռենա-ն դառնում է երազանքի միակ առանցքը: Ներաշխարհում 
սկսում են վառվել սիրո հույսի, երազանքի անուրջների «խնկագույն», «ալեգույն», 
«հոգիին գույն» (էջ 190) լույսեր: Հոգին սիրո մեջ երազում է «անհագենալի՜ երջան
կություն» եւ «անհագենալի ազատագրում» (էջ 187): Սիրած էակի հոգու մեջ լուծվե
լու, նրան իր էությանը խառնելու, անսահման մեծ սիրո մեջ միավորվելու երազանքն 
արբեցնում է ես ֊ին, եւ նա ապրում է նույն տերյանական «ես էլ դու եմ, ես չկամ» 
հոգեբանական վիճակը. «Ի՜նչ կխնդրեմ քենե. ոչինչ, ոչինչ. իմ հավիտենական ոչն
չացումս. իմ կորուստս, իմ ծյուրումս ու ցնդումս, վախճանս. եւ քու ծագումդ, զեղումդ 
իմ անէացմանս մեծության մեջ» (էջ 187-188): «Ներաշխարհի» ե ս ֊ր  գիտե, որ սերր 
պատրանք է եւ հորինվում է սիրողի կողմից, որ այն իր ներաշխարհի բարձր զգայա
կանության արձագանքն է, բայց քա՜ղցր է անուրջը. « .  կսիրեմ զքեզ իբրեւ թե մե

ռած ըլլայի». ե ս ֊ն  իր բացառիկ հոգեկերտվածքով ընդունակ է բացառիկ'մահվանը 
համազոր սիրո: Այդպիսին են նրանք'վերուստ մենակյաց օրենսդիրները'առ մարդր 
անսահման սիրուց բխած հոգու ցավից գերհասունացածները, որոնք ունեն սիրելու 
մեծ կարողություն: Նրանք այն մարդիկ են, ովքեր կարող են այսպես սիրել. «Հայր, 
ների՛ր դրանց, որովհետեւ չգիտեն, թե ինչ են անում» (Ղուկ., Իգ 34):

Ինտրայի «Ներաշխարհը» հրաշալի վերջաբան ունի: Հանդես են գալիս նոր 
խորհրդանիշեր' երեկո, որ գլորվում է դեպի գիշեր, լուսնագիշեր: Նույն մեծարենց- 
յան, նույն տերյանական լուսառատ գիշերը' սիրո երազանքով, «երկնային քրոջ» 
(էջ 191) պատկերով եւ ինտրայական «լուսնագիշերեն հիակերտված Կույս»-ով (էջ 
191):

«Ներաշխարհի» ե ս ֊ի  ինքնազննմամբ Ինտրան մարդկային հոգու եւ նրա 
ապրած հասարակության ներդաշնակությունը տեսնում է նոր բարոյականության' 
ապաբարոյապաշտության մեջ' ինքնարարման ուղին բռնած աստվածային լույսի 
մի հյուլե կազմող մարդու հոգուց բխող տիեզերական լույսով լեցուն կենսապաշտ 
առօրյայում: Մահվան ցավից գերհասունացած, կյանքի իմաստը որոնող, սիմվոլիկ 
սոճիների մահ, ցավ, սեր, կյանք, երկրային, երկնային, ես, Անեզր փոխանցումով 
մարդու ազատությունը տիեզերական անեզր սիրո մեջ որոնող հոգու երգ է Ինտրա
յի «Ներաշխարհը», մի երաժշտություն, որում «մարդր հանդես է գալիս բացենթադ- 
րելով, թե մեղեդու պատճառով ոչ ոք չի տեսնի իրեն» (Ֆ. Նիցշե): Բառերով հյուս
ված այս երաժշտության' Ессе 4 օ ա օ ֊ի  քողը մի կողմ քաշելով' զննենք այդ հոգին' 
«Ներաշխարհի» ես ֊ր :

Ինտրան «Ներաշխարհ»-ում (որ նիցշեական “Ессе 4օաօ” աշխատության հե
տաքրքիր մի դիվերգենցիա է) բացում է ինտրովերտ֊ինտուիտիվ խառնվածքով 
մարդու հոգին (հիշենք Ինտրայի խոսքերր.«...Ինտրա բոլորովին դեմհանդիմանա- 
կան (տէաճք) իմացականություն մ’ է»), ցանկացած մարդ կարող է «մուտք գործել» 
այնտեղ եւ զննել: Սա մի հետաքրքիր պատասխան է Կ. Ցունգին, որն իր «Հոգե
բանական տիպեր» աշխատության մեջ խոստովանում է, թե նման հոգիները սովո
րական աչքի համար փակ են, իսկ նրանց բնորոշ լռությունը (նիցշեական խորհր
դանշական ծովի խաղաղությունը, որի խորքում հրաբուխ է) արտաքին աշխարհում 
ընկալվում է ոչ հօգուտ այդ խառնվածքների: Ելնելով իր հետազոտություններից' 
Ցունգր նշում է, որ այդ մարդկանց մասին, որպես օրենք, իշխում է կանխակալ կար
ծիք, եւ խոստովանում է, որ չի կարող տալ այդ էությունների ճիշտ բնութագիրն ու 
եզրահանգում, որ այն երբեւէ պիտի տրվի հենց իրենց' ինտրովերտ֊ինտուիտիվ 
խառնվածքի տեր անձանց կողմից, ովքեր կկարողանան իրենց ներսր «բացել» եւ 
ցուցադրել արտաքին աշխարհին39: «Ներաշխարհում» Ինտրային հաջողվել է դա 
անել: Իսկ թե, որպես օրենք, ինչու է այդ մարդկանց մասին կանխակալ կարծիք իշ
խում, այդ հարցին պատասխանում է Ֆ. Նիցշեի ներմուծած ռեսենտիմենտ եզրույ
թը: Բոլոր ժամանակների նմանատիպ անձինք շրջապատված են եղել ռեսենտի- 
մենտով.

39 Տե՛՛ս К. Ю нг, Психологические типы, М инск, 1998, էջ 415-452:

Քույր, սիրեկան, օտար մարդիկ, բարեկամ ու անծանոթ 
Մոտովս անցան. տաղերիս տակ կենդանի մարդը չտեսան ...

(Ե. Չարենց, «Տաղարան», ԺԶ):

Խառնվածքի այդ տիպին արդի հոգեբանությունը բնորոշ է համարում վառ 
երեւակայությունր, ստեղծագործական հզոր լիցքը, ինքնատիպությունը, նորարա
րության ունակությունը (ըստ Նիցշեի' օրենսդիր լինելը), մտավոր բարձր մակարդա
կը, վերացարկված, գաղափարական, հեռահայաց, դեպի ապագան ուղղորդված 
գլոբալ մտածողությունը40: Արդի հոգեբանության ամերիկյան խոշոր ներկայացու
ցիչներից Հ.Գարդներր (նաեւ նրա հետեւորդները) բազմաբնույթ մտածողության 
իր տեսությամբ նման խառնվածքի մարդկանց բնորոշ է համարում մտածողության 
էկզիստենցիալ կամ իրական տեսակը, որր դիտվում է մտածողության բարձրա
գույն դրսեւորում: Մտածողության սովորական տեսակները (լեզվական, տրամա
բանական, մարմնաշարժողական, միջանձնային, երաժշտական, ներանձնային...) 
կտրուկ սահմանազատված չեն եւ այս կամ այն չափով ներթափանցված են, սա
կայն մտածողության բարձրագույն դրսեւորումր' էկզիստենցիալր, սովորական 
մտածողությունից այնքան է հեռու, որ այն կարելի է անվանել բարձրագույն: Ի դա
րի ամերիկյան մեկ այլ մեծահամբավ հոգեբան Ա. Մասլոուն (1908 ֊1970 թթ.), իր 
դրդապատճառների տեսությամբ այդպիսի մտածողությամբ մարդկանց դասում էր 
այն բացառիկների (կազմում են հասարակության չնչին տոկոսը «2%) շարքը, ով
քեր հասել են ինքնադրսեւորման, ինքնահաստատման ^е^асШаНгайоп) եւ ինք- 
նագերազանցման (8е1֊гаш-сепйепсе)41: Նման մարդկանց շարքում նա թվում էր 
Սպինոզային, Ու. Ջեյմսին, Ա. էյնշտեյնին, Մ. Գանդիին եւ այլոց: Իր կատարած 
համադրություններից Ա. Մասլոուն եկավ այն եզրակացության, որ նման մարդ
կանց բնորոշ է ներհայեցողությունը, առանձնանալու հակումը: Ընդունված արժեք
ներից նրանք անկախ են, հենվում են սեփական դատողությունների եւ փորձի վրա: 
Նրանք հաճախ ընդդիմանում են ընդունված բարոյականությանը, ապաբարոյա- 
պաշտ են, այլախոհ են բառի ամենաուղիղ իմաստով, որի պատճառով էլ բերում են 
նորը, ստեղծում են նոր արժեքներ: Նրանք ի զորու են թափանցելու իրերի, երեւույթ- 
ների խորքը եւ զանազանելու կեղծիքը ճշմարտությունից: Ունեն սիրո եւ կարեկ
ցանքի խորագույն զգացում: Ունեն խոր կենտրոնացում, ընկալման, արժեւորելու 
բացառիկ ինքնատիպություն: Հնարամիտ են, յուրօրինակ, ստեղծագործող, աչքի 
են ընկնում բարձր արդյունավետությամբ: Որպես օրենք' ունեն մենակության եւ 
անօգնականության խոր զգացում, որր բխում է ողջ տիեզերքի, Աստծո առաջ իրենց 
դեմառդեմ զգալուց:

40 Տես Н. Сагйпег, Ргате8 օք М тй: ТЪе ТЪеоге օք МиШр1е ШеШ^епсе, 1983:
Տե՜՛ս Н. Сагйпег, МиШр1е ШеШ^епсеэ: ^ е  ^ е о ге  т  Ргасйсе, 1993; М1р://%гмг№.гш^ат. 

ейи./%7Ет1е11/§ап!пег.8Ь1;т1; հէէр://՜мгмг№.рտу.рճx.еճս/Рտ^Саքе/КеуТհеоոտէտ/0-агճոег.հ1т:
41 Տե՛՛ս А. Маз1о'№, М о^айоп апй Регеопа1йу. №՜№ Уогк, Нагрег, 1970; հէէр://՜мгмг№.аէհе^տт.аեоиէ 

сот/Иեгагу/§1оտտагу/§епега1/ե1ճеք-таտ1о՜№аեгаհат.հ1т; հէէр://%гмг№.՜№հо2xот/аեгаհаттаտ1о՜№.հէт1:

Ա. Մասլոուի բերած փաստերից կարելի է եզրահանգել. եթե սովորական մտա
ծողությունը բնորոշենք մտածողություն հարթության մեջ, ապա էկզիստենցիալ 
մտածողությանը բնորոշ է տարածականությունը. այն մտածողություն է տարա
ծության մեջ, երբ անձն ընդունակ է համադրել֊վերլուծելու գլոբալ չափսերով:

Ըստ Ա. Մասլոուի դասակարգման' ինքնահաստատման (8е1Г-асШаН2а1:юп) 
հասածը (մեր բնորոշմամբ' տարածական մտածողությամբ անձը) Ֆ. Նիցշեի նկա
րագրած «բարձր լեռներին» հասած ներհայեցողն է, հնդկական ուպանիշադնե- 
րի ինքնախորասուզվող- ինքնազննողր, կրոնափիլիսոփայական դիտակետից' 
ճգնակյաց-ասկետ֊սուրբր, հոգեբան Ցունգի դիտարկած ինտրովերտ֊ինտուիտիվ 
խառնվածքը կամ մարգարե բանաստեղծը:

Ա. Մասլոուն եզրակացնում է, որ նման բացառիկ անհատականությունները 
շատ արագ են հասնում փորձի գագաթնակետին, ուր իմաստնանում են, իսկ նից- 
շեական տեսանկյունից' «զարթնում»: (Հենց այս նույն փորձի գագաթնակետին 
հասածի խորհրդանիշ է նաեւ Զրադաշտ-Զարդուշտ-զարթնածր, որն էլ դարձել է 
Ֆ. Նիցշեի «Այսպես խոսեց Զրադաշտը» աշխատության գլխավոր հերոսի' «իր մե
նությունը քաշվող» իմաստունի առաջին բնորոշ հատկանիշը): Ինքնահաստատ- 
մանր հետեւում է ինքնագերազանցումր (8е1֊гаш-сепйепсе), երբ անձը, անհա
տը, ես-ը ինդուկտիվ մտածողությամբ անցնելով սեփական էության սահմանները, 
սկսում է իրեն համադրել անսահմանության հետ'զգալով ե ս ֊ի  եւ անսահմանության' 
տրանսցենդենտալ ե ս ֊ի  նույնականությունը: Այսինքն' նրանք հասնում են բացար
ձակի ճանաչողության, ընկալման, իմացության42: Ինքնագերազանցման' բարուց եւ 
չարից անդին այդ բարձունքից նա այնքան լայն շառավղով է տեսնում, որ կարող է 
բերել ուղի, դուռ, սամսար, դաո' նոր բարոյականություն' ավելի բարձր, ավելի կա
տարյալ: Նիցշեական ձեւակերպմամբ այն կհնչի այսպես. «Ես սիրում եմ նրան, ո'վ 
իրեն գերազանցող մի բան է ստեղծել կամենում ու խորտակւում այսպիսով»43:

Այս համադրումները հնարավորություն են տալիս Ինտրայի «Ներաշխարհի» 
ե ս ֊ր  պեղելու ափի մեջ: ««Ներաշխարհն» իր հեղինակեն դիտված» հոդվածում 
Ինտրան գրում է.«Եւ, ինչպես բոլոր միստիկ, վերացյալ ու վերանցական (1гашсепй) 
երկերու համար, նույնպես Ներաշխարհին համար կրնա րսվիլ թե լեռնագավառ մ’ 
է» (էջ 322), որր անհասկանալի է «երեւոյթներու թե գաղափարաց դեմհանդիմա- 
նական (ինտուիտիվ -Մ. Շ.) համադրույթներով ու վերլուծություններով» (էջ 331) լի 
լինելու համար: Իսկ դրանցով լի լինելը բխում է Ինտրայի ներաշխարհից, որին բնո
րոշ է համադրական֊վերլուծական էկզիստենցիալ, տարածական մտածողություն: 

Ի դարասկզբին հայ գրականության մեջ ծավալվող մահվան, սիրո, պատ- 
րանք-երազանքի թեման Ինտրայի «Ներաշխարհում» դրսեւորված է բացառիկ 
գեղարվեստականությամբ: ժանրային առումով այն չափազանց պատկերավոր 
էսսե է կամ արձակ բանաստեղծություններից հյուսված քնարական-փիլիսոփա- 
յական արձակ պոեմ: Հեղինակի տարածական մտածողությունն առարկայացել է

42 Տես «Բհագավադ-Գիտան ինչպես որ է», 7.3 (Բացարձակի գիտությունը):
43 Ֆ. Նիցշէ , Ասպէս խօսեց Զրադաշտը, Բաքու, 1914, (Եր., 1990), էջ 87:



102 ՄԱՐԻԱՄ ՇՈԼԻՆՑԱՆ 2010 Ա

գրական-գեղարվեստական խոշոր սիլլոգիզմներով, մտքի ճկուն զուգորդումներից 
ծնվող պարադոքսալ պատկերներով: Գույների (սեւ, մոխրագույն, կապույտ, կա
նաչ, խնկագույն.)' թանձրից լուսառատը փոխակերպումների խաղը, էլիտար մե
ղեդայնությունը, որ շարադրանքը ձեռք է բերում' շաղախվելով հոգեւոր երաժրշ- 
տությամբ, աղոթքներով (տե՛ս էջ 126-135), տվյալ պահին կոնտեքստը գունավորող 
«հով», «փոթորիկ», «նոճիներ», «ծով», հոգու «գիշեր». սիմվոլների ինքնաբուխ 
ներքին երաժշտականությունը, առատ այլաբանությունները, փոխաբերություն
ները եւ պատկերավորման այլ միջոցներն ամբողջության մեջ ձեւավորում են բա
ռակերտ խորիմաստ ճարտարապետական մի վեհ կոթող (ոչ գեղեցիկ, այլ վեհ) 
' մի բուրգ, որի խորքի լաբիրինթոսում ծփում է մահվան ցավից գերհասունացած 
մարդկային մտքի գիտակցության հոսքը' իբրեւ փախուստ մահվան ոչնչից դեպի 
ինքնամաքրագործում, ինքնարարում: Այս Ессе 4 օ ա օ ֊ն  գեղարվեստական մեթոդի 
տեսանկյունից եւս մի նոր բարձր արժեք էր մեզանում' որպես սիմվոլիզմի («սիմվո
լիզմը» բառիս ամենախոր եւ ամենաուղիղ իմաստով' որպես գիլգամեշյան44 մեթոդի 
մի մետամորֆոզ) այնպիսի դրսեւորում, որն, իբրեւ հաստաբուն մի ծառ, տալիս է 
հզոր ճյուղեր, տերեւներ, պտուղներ. այսինքն'սիմվոլիզմն իր դիվերգենցիաներով' 
էսթետիզմ, իմպրեսիոնիզմ, գիտակցության հոսք, ապաբարոյապաշտության գրա
կանություն, «հեթանոսական» գրական շարժում, նեոռոմանտիզմ. Ինտրայի «Նե
րաշխարհին» բնորոշ է այս ամենն' ամբողջության մեջ. մահվան եւ սիրո, ցավի եւ 
հաճույքի դիոնիսյան երկփեղկվածությունր «Ներաշխարհի» սիմվոլիզմի առանցքն 
է, ստեղծագործության գունաերաժշտական ակորդների հարմոնիան այն մոտեց
նում է իմպրեսիոնիզմի, ներքին խոր դատողականությունը եւ ինտելեկտուալիզմր 
ձեւավորում է գիտակցության հոսք, մարդու ինքնակերտումի' բարձր բարոյակա
նության ուղին' որպես համամարդկային փրկության ուղի (ազգային նեղ սահման
ներից վեր բարձրացող) ապաբարոյապաշտություն է, իսկ մարդու դաստիարա
կության նոր ուղին, «դաոն», «սամսարր» գեղեցիկի մեջ տեսնելով' «Ներաշխար
հը» ձեռք է բերում էսթետիզմին բնորոշ գծեր: Այս ամենով իսկ «Ներաշխարհը» ողջ 
թարմությամբ առանձնացավ Ի դարասկզբի հայ գրականության պատմության մեջ: 

Հատկապես «Ներաշխարհն» էր պատճառը, որ «զարտուղի մր, խենթ մր, հան
ճար մր-այսպէս տարազեցին մարդիկ այս պոլսեցին»45:

44 Տե՛՛ս Մ. Շոլինյան, Կյանքի փիլիսոփայությունը եւ ԺԹ- դարավերջի - Ի դարասկզբի հայ 
գրականությունը, Եր., 2006, էջ 178-202 եւ 289-293:

45 3. Օշական, Համապատկեր արեւմտահայ գրականութեան, հ. 8, Անթիլիաս, 1980, էջ 7:




